
منيم آديم بيت‌اله (دادگر) عربلي سرابلي كندي موغان چؤلونده نه‌نه‌دن اوْلموشام، اؤزومده دوه اوستونده. نه‌نه‌م مني دوه‌نين اوستونده دوْغوب، بيز بو موغاندا چوْخ زجيرده ياشاميشيق، بيز عشايير، بيز موغان آدامي چوْخ بيز زجيرده ياشاميشيخ. ميخان پيري‌يم قوْخمارام هئچ نه‌دن غير از آللاهدان. آراز آراز خان آراز                   سولطان آراز خان آراز آراز اوسته بوُز اوسته كاباب يانار كؤز اوسته قوْي بئهيني اؤلدورسونلر اؤز ديليندن اؤز ديلي‌نين اوستونده

بيزيم بو موغان بلي بو جوردو بيزيم بو قديم زامان دده بابالاريميز عشاييرين هاميسي 32 شاخه‌دن 32 شاسه‌ون اوْ قدير زجيرده ياشييبدي بير دا ايلانين قاباغيندا بورزه قاباغيندا. بورزه ده بيلرسن ده نه آخي (آغي) ياني آني بورزه‌دي كي نه‌يه‌كه‌ليگه كول بؤيوده اوْلارميش. كول بؤيوده، اوْنون ايچينده بيز زجيرده دوه‌نين ره‌دينده سو ايچميشيك، سو ايچه‌نه‌ن سوْهراسينا بيردا اؤلگه‌ميزين بره‌كتينه، دؤولتيميزين بره‌كتينه، يا ايستر قاباقكي دؤولت يا هينديكي دؤولت آخلاريميز چكيلدي بيردا آخدان بيز توُلوخدا سو آپارارديق اوْ قيشلاقلارا هيندي بيردا آرخايينليغا اوْتوروبسان اوْغول. دئييرم دا من دردلريميزي دئييرم. ولي بيز بيردا اوروسنان داوا ائله‌ميشيك شوروي‌نن داوا ائله‌ميشيك، دده بابالاريميز، بيردا اوْلارنان داوا ائلئييب، زاد خان داواسي، نوروز خان داواسي دييه‌للر بيردا آدلي، نوروز خان بيزيم عشاييرين آغ ساققالي‌ميش نوروز بيگ، عباد‌اله بيگ، اوْنان سوْهرا بوُلار هاميسي، عباد‌اله بيگ ده منيم بابامدي بيت‌الانين باباسيدي بيت‌اله صميت خان بيگ، منيم بابامدي، جعفرلي طايفاسي‌نين بؤيوگو، ولي عباد‌اله بيگ عربلي طايفاسي‌نين بؤيوگودو. ستارخان نوه‌سي‌يم باقير خان اوْغلو، ساوالاندي دده‌م، نه‌نه‌م‌دير موغان آراز آراز خان آراز .... آذربايجان، ياشا آذربايجان، ياشا ايرانيميز، ياشا آذربايجانيميز هر كس وطنينه خايين اوْلسا چيخارتسين آللاه اوْنون گؤزلريني، موغان آغ ساقالييام قوْرخمارام هئچ نه‌دن. دوشموشم دريايه من، دوشموشم طوفانه من، داشه من، داغه من، حيدر بابا، دوشموشم داغه من داشه من طوفانه من بوْرانه من،چنه من، قاره من، حيدر بابا، دوشموشم دريايه من، چك ساحيله اؤزون يا آللاه، ساوالان بيز باغلار، اطرافي گول باغلار يارپيز باغلار، بئهي‌نين اورگي درد باغليييبدي دردين كيمه دئسين، آللاهدان سوْرا هئچ كسه دئمز بئهي دردين بيز قشنگ توْيوموزو ائلييه‌نده ائلئيكي ايسته‌ديك گلينيميزي گتيرك، گلينيميزي گتيرنده بيز گلينيميزي مينديره‌ديك آتا، آتا مينديره‌نده ده ده بي ده نه اوغولان قويارديق بينين تركينه كي بو قوْيوْغنان بونون يومنو ياخشي اوْلسون بو گلينين بي اوغلاني اوْلسون اولگه‌ميزه بير جور قولوق ائله‌سين. الان بيزيم اولكه‌ده بي قيزلاريميز عمله گليبدي اگر اونو ايش اوسته چكسه‌لر اوغلانلاردان قئيرتلي دي. اوْغلان گؤرردين يا آلما يا قند آتدي، هه اوْنون اوستونه، گلينين اوستونه، قند آتارديلار، اوْنان سوهرا قند آتاندان سوهراسينا، اونو گتيررديك ائوه، ائوه ده گتيرنده، قاپييا مئجمئييده يا كاسادا سو قويارديق او سويون اوستوندن كئچردي، سويو داغيداردي، اونان سوهرا گتيررديك اوچ گون او يئرده ده اونون باشينا دوواق آتارديق، دوواق، اوچ گون اونون دوواقين باشيندان گؤتورمزديك، اوچ گوندن سوهرا، قيز صاحيبي ييغيشيب گلرديلر، داوار كسرديك، شيريني يييه‌رديك، اونا دا دييه‌رديك دوواق آتدي، اوچ گونده، دوواق آتدي دي، هيندي دييه‌للر دييه‌م شيريندي نه‌م نه‌دي اونو من بيميره‌م نم قناتي پايلييين، نم ناغايرين، آرپا چايي آشدي داشدي                  سئل ساراني گؤتدو قاشدي گئدين دئيين خان چوبانا                  گلمه‌سين بو ايل ميغانا گلسه باتار ناحاق قانا بيدا سنين ساغليغيوا، هاميزين ساغليغينا، بيردا ييغيشانلارين، هامي‌سينين ساغليغينا دده‌م صؤحبت ائله‌ردي بير گون يازيدي دوشموشدوك بيرا، بي قيراجي باجي دييه‌رديك بيرا بي آرازين اوستونه قيراجي باجي دييه‌رديك، آرازين اوستونه دوشموشدوك، دئييردي اوندا آغام صؤحبت ائلردي دئييردي اوندا من اوشاقيديم بيردان اوروس گئتدي، اوروس كئچير، گئدير زادا اَغجه‌رانا اغجه‌ران دا بو اوسته‌دي، خوروسلودان بري دي اغجه‌راندان بونو دومان توتور صوبح ايميش گؤروبلر بيلار قاييديلار گليله‌ر بيرا اوروس نان داوا ائلييه ائلييه حتّا بي گونئي باتي ايكيسين و سيريللار اونا سوهرا بيزيم، منيم بابامي دا ائله قيچينا ويرميشديلار ائله آخساق صميت خان بيگ دييه‌رديلر، اولاردا گئتميشديلر توپو بَهرَم تپه‌سينده سالديرميشديلار، بهرم تپه‌سي هيندي بهرم تپه‌سي اوواندادي، بهرم تپه‌سينده اردبيللي زاد ساتدي، اردبيللي مؤهته‌مه‌ن ساتدي، اردبيللي مؤهته‌مه‌ن بهرم تپه‌سينده ساتدي شوره‌وييه، بهرم تپه‌سيده پاسگاه دي، اونون قاباغيندا قارا توپو سالديرميشدي، من اؤزوم سرباز ايديم، من اؤزوم او توپو من مراغادا گؤردوم سالديرميشدي، بابام گيل كي، گوللئينه‌ن توپو سالديرميشلار اوردا مره‌غه‌دئيدي، قارا توپ اويدو، آتين دالينا سارييارميشلار اونو سالديميشديلار بابام گيل عشاير آپاريب چيخارميشديلار، عشاير باقه‌يچي ها 32 شاهسه‌وه‌نين، تك منيم بابام يوخ، 32 ساهسه‌وه‌ن، تك من اؤز بابامي دئميره‌م، 32 شاهسه‌وه‌ن بيگلري، طايفاسي ييغيليب، نئنه‌ميشدي؟ توپون توونگين سالديرميشدي اولاري آپاريب ييغيميشديلار سارخان واريميش، سارخاني ويراننان سوهرا بيلار قاييديب گلميشدي سارخاني كي ويريبلار، سارخاني ويراننان سوهرا قاييديب گلميشديلر، بيلار كي عشايير گئدنن سوهرا گليبلر بيمه‌مه‌رزه‌لي‌ني، بالا بيگ‌لي‌ني، بيردا ته‌سه‌كند واريميش، او ته‌سه‌كند ايندي كؤچوب گئديب اوراها او آساكي ته‌سه‌كند اوتودا بيلار اوروس‌لار سوهرا اوتدئيبدي، عشايير گه‌نه پاييز گليبدي اولاري گه‌نه ويريب قابي‌چاديب، عشايير بو موصيبتنه‌ن، بو اَكينتي يئرينده بو آرازين بو بول سويونون قاباقيندا، بير ميليون بئش يوز مين، هيكتار يئر واردي، اكينتي يئري، هئچ موهنديسلرين هئچ بيريسي بيلمير، بير ميليون بئش يوز هيكتار. ييغان منطقه موغان ناغيل سؤيله‌ين: ايسماييل نظري ارتورا ـ ياش 62 ناغيل اوخويان: سؤزلر: علسگر آشيق علسگر بير گون گليردي حئيوان اوْتاران اوشاقلاردا ييغيشميشديلار بير بيرينه سو چيله‌مه، اوْيناماق، گولمه اؤز كئفلريندَيديرلر. گؤردولر علسگر گلير. بيرلار دئديلر علسگري چاغيراق بيز ايچون بيردا بير دستگاه اوْخوسون. بيلار بعضيسي دئديلر كي، علسگر بابا بيزه اوْخوماز، بعضيسي دئديلر كي چاغيراقين دا اوْخور اوْخور اوْخومازدا كي، اوْخومويوبدي آمّا بيلاين ايچينده بي ده‌نه دجل اوُشاق وارييدي بير ايدي بوروق پاليغي وارييدي گؤتوروب گئديب علسگرين قاباغين كسدي دئدي گئديب علسگرين قاباغين كسه‌جييم اگر گليب اوْخوسا اوْخويوب اوْخوماسا هئچ اوْلماسا اوْ سازينا بير آغاج ويريب قوْيوب قاچاجام، هاما گليب علسگرين قاباغين كسيب ، سلام العليكم، عليكه سلام، علسگره دئدي. آي آشيق علسگر توْيدا اوْبا شنليكده توْي اوْلاندا بيز چون حئيوان اوْتارانيق بيز ائوده اوْلموروق بي‌نصيب اوْلوروق، نو اولار بيز اوچون بو چؤلده بي ايكي قاطار اوْخوياسان، علسگر دئدي آي اوْغول من ائله سيزين كيمي اوْغلارين توي يوندان بئش قيران آپاريب اهلي عياليميزين باشين ساخلييريق، هئچ مانعي يوْخدو سيز ياپ ياخشي علسگر بو اوْغلانين قاباغينا دوشوب بيلار گلديلر چشمه‌نين باشينا چشمه‌نين باشيندا بيزيم ديل بيلارين نه‌مه‌نه دري وارديديهؤننوكمونده بونو فرش ائله‌ديلر. علسگر كئچيب اَيله‌شيب سازي كؤينه‌ييندن چيغارديب سيملرين بندير ايله‌ييب ايستيردي سازي دانيشديرا بي لار البير قاطار اوْخوسون همن او دجل اوشاق گه‌نه گلدي قاباغا خب آشيق علسگر عمي بيليرسن بيز سني بيرا نه اوچون گتيرميشيك دئدي اوْل من اوْنو بيليرم كي بي ايكي كلمه من سيزه اوخويام اونان سورا گئدم، دئدي يوْخ اگر اوْخوماغا قالسا بيز اؤزوموزده اوْخويوردوق دا، بيز سني بيرا گتيرمكده، بيز اوْنا گؤره گتيرميشيك بيز باخديق گؤردوك سنن چوْخ بيلن، سنن چوْخ بيلن آدام فهيمدار آدام يوْخدو بيز دونيادا نه جور قيز آلساق آللانماريق ايستيريك كي، اوْنو بيزه ديه‌سن كي بيز دونيادا نه جور قيز آلساق آللانماريق، ياخشي اوْلار بيز اوچون ، علسگر دئدي آي اوْغول عئيبي يوْخدو من سيزه بير قاطار اوْخوياجايديم بو جور اوْخورام، آلسين گؤرك علسگر اوشاقلار اوچون نه اوْخويور نه دئيير، دئييركي: گؤزلي سؤيه‌سن اوْغول يئدي ياشيندا × گؤزليه‌سن گليب سنه يار اولار × دوْيونجان چكه‌سن جور و جفاسين × بهشت حوري‌سينه برابر اوْلار. بو دجل اوشاق علسگره دئدي آي آشيق علسگر عمي يئدي سيننيده قيزين نه حسنو وار دئدي اوْغول من دئمه‌ديم كي سن يئدي سينينده قيزي گتيرَسن گلين ايلييه‌سن، بي قيزنان يئدي سينينده اوْينياسان اوْندؤرد سينينه گلينجه محبّت اوْنون قلبينده يئر ائلر سنين ده قلبينده سيز عاشيقه معشوقه اوْلار بهشت حوريسيندن سنين نظرينده بو ياخشي اوْلار اوْنا خاطير من دئديم بي گؤزلي سؤيه‌سن يئدي ياشين دا، دئدي خب آشيق علسگر عمي بو بيز اوچون ياخشي اوْلدو بيز بونو نئچه سينينده بونا توي ايليه‌جييك. بونودا بيز اوچون دييه‌سن دئدي اوْغول عئيبي اوْلميا كيرپيگينده قاشيندا × مه‌مه‌لري گيروه‌له‌نه دؤشونده × تويون ايلييه‌سن اوْن دؤرت ياشيندا يا اونان چوخ بؤيوك يا اوشاغ اولا خب آشيق علسگر عمي چوخ ساغ اول بو دا بيز اوچون ياخشي اوْلدو آمّا بيز بونو دئ گؤرك بونون كؤكو بيزه لازيم دي آريغي بونودا بيز اوچون دييه‌سن، علسگر آلسين گؤرك اوشاقلار اوچون نه دئيير: دئيير بير گؤزل سؤيه‌سن اوْغول بير مايا بودو × اَت گله جولغويا ديزين توْپوغو × ال دَيَنده دورا تئي بوغوم بوغوم × تيتره‌يه قويروقدان يوموشاق اوْلا ، خب آشيق علسگر عمي بو جور بير گؤزلين نازين چكمك چوْخ چتين دي بونان ايرفتار ائله‌مك چوْخ چتين دي چون بيز حئيوان اوْتارانيق، اوشاق چؤلده حئيوان زاد اوْتاريق بيز ائله بي شئي بيلمه‌ريك بونان ايرفتار ائله‌مه‌گيده بو جور بير گؤزلين ايرفتار ائله‌مگيده بيز اوچون دييه‌سن دئيير اوْغول آغ بدن يارنان همدم اوْلاسان × قوْلونو بوْينونا سالاسان درست × آند وئره‌سن قارداشينين جانينا كوسدوروب گؤيلونو آلاسان درست × خب آشيق علسگر عمي بونان بيز گركك گئجه‌سي نه جور ايرفتار جويوك بونودا بيز اوچون دييه‌سن دئيير اوْغول اؤردك اوْلوب گؤللرينده اوزه‌سن × آغ سينه‌ده شوخ مه‌مه‌سين ازه‌سن × ال اوزاديب باش بزيين پوزاسان × هره‌سين بير يانا آتاسان درست × علسگرم قورتارمارام بو قالدان × زانبورو اؤلدورسن ال چكمز بالدان × امه‌سن قوجاسان دوشه‌سن حالدان × مست اوْلوب يانيندا ياتاسان درست ساغ اوْل ساليغيزا جئيران تاماشالي مارال باخيشلي × قدم قوْيوب آستا آستا خوش گلدين × يوْلون صداقتي جانينان باشدي × قوربان سنين كيمي دوْستا خوش گلدين × بيز كي ايلقار كئچيردميشديق آرادان × علسگرنن (صحنه باني) بير بيرينه آلوده‌يلار چون علسگرين دده‌سي كاسيب ايدي صحنه باني‌ني علسگره وئرمه‌ديلر وئرديلر پولو محرمين اوْغلونا چون علسگر آشيق اوْلدو، آشيق اوْلانان سورا گئتميشدي صحنه باني اوْلان كنده تويا، صحنه باني دئدي كي دئيير علسگر آشيق اوْلوب قيزلار گئده‌گين نه جور آشيق اوْلوب، گئده‌گين علسگرين مجلينسينه، صحنه باني‌نين بي ده‌نه بالديزي وارييدي جافايير خانيم آديندا جافايير خانيم دا بيلار ائله گؤزده‌چي گلدي چون بيليرديلر كي بيلار عاشيقه معشوقه‌دو، گئده‌للر توي اه‌وينده بير پيتتاشيق دوشر، اونا خاطير صحنه باني علسگرين مجليسينه واريد اوْلدو، علسگر آياق اوسته اوخويوردو گؤردو صحنه باني مجليسه واريد اوْلدو، چون ايكي ده‌نه عاشيقه معشوق بير بيرينه ياناشاندا يوْخوناشاندا هر ايكي‌سينين هوشو باشينان جايار اوْنون اوچون دئييركي عزيزيه‌م يار ياره × قارا باغريم يار ياره × ديز تيتره‌ر قان قاچار × يئتيشنده ايسته‌كي يار ياره اوْنون اوستوندن بيياز كئچنن سوهرا علسگرين بيياز هوشو اؤزونه گلير علسگر دئدي صحنه باني‌يا من نه جور خوش گلدين ائليييم صحنه باني‌نين منن خوشو گلسين آلسين گؤرك علسگر صحنه باني‌يا نه جور خوش گلدين ائلييير: طرلان تاماشالي مارال باخيشلي × قدم قوْيوب آستا ـ آستا خوْش گلدين × يوْلون صداقتي جانينان باشدي × قوربان سنين كيمي دوْستا خوْش گلدين × بيز كي ايلقار كئچيردميشديق آرادان × آمين دئسين تئز دوزه‌لدر يارادان × گؤيلوم ياسدان چيخمير قلبيم قارادان × بو سببدن گؤزوم اوسته خوْش گلدين × گؤزللرسولطاني آي ملك زادا × سنين كيمي گؤزل اوْلماز دونيادا × سن كي علسگري سالميسان يادا × بو سببدن گؤزوم اوسته خوْش گلدين × هاما سؤز تاماما يئتيشيب جافايير خانيم قيزلارا دئدي قيزلار داي كيفاف دي دورون گئدك صحنه باني اوز توتوب قيزلاررا قيزلار سيز آللاه اه‌يله‌شين قوْيون علسگر بي قاطار دا اوْخوسون آلسين گؤرك علسگر بي قاطار دا اوْخوسون: خوبلار مجليسينه گؤزار ائله‌ديم × گؤردوم گؤزللرين خاصي سئچيلميش × باخديم ديقّت ايله نظر ائيله‌ديم × گول اندامي تر لباسي سئچيلميش × اولوم صداقتي بو گؤزللرين × معريفتده كاميل كامالدا درين × اثر مصلّاسي شفتي لبلرين × عسل بالدي مصلّاسي سئچيلميش × دئمه علسگرين عاغلي زاييلدي × شمس قمر وه جامالا ماييلدي × گؤزوم گؤردوگو گؤيولوم غمنن آييلدي × شيكاستا گؤيلومون پاسي سئچيلميش × گه‌نه جافايير خانيم قيزلارا دئدي قيزلار داي كيفاف دي، دورون گئدك هاما دئيير صحنه باني اوز توتدو قيزلارا سيز آللاه اه‌يله‌شين قويون علسگر بي قاطار دا اوْخوسون آلسين گؤرك علسگر بي قاطار دا اوْخويور: نه مودّتدي طبيب دئدين گلميرم × خسته‌يم درمانين وار سينه‌ن اوسته × سوتدن آغدي بالدان شيرين مه‌مه‌لرين × قودرتدن خالق اولوب نار سينه‌ن اوسته × گؤز ياشيمدان سه‌جاره‌لر بيتيره‌رم × باغباني‌يام تر شاماما گؤتوره‌م × وعده وئرسن ايلقارووا يئتيرم × بولبولم قوْيمارام خار سينه‌ن اوسته × دوشموسن نادانان گؤهري بيلمز × آغلاسان گؤزوون ياشيني سيلمز × يا قوجالماز يا قه‌ريمز يا اؤلمز × هانسي كيمسه گؤرسه نار سينه‌ن اوسته × علسگر قورتارمير درد فراقدان × صؤحبت نه لازيمدي بؤيله اوزاقدان × اه‌مييب كام آلئيديم ديلدن دوْداقدان × ائتسه‌لر ده قانيم جار سينه‌ن اوسته × باشيمي كسئيديلر قانيم سنين سينه‌ن اوستوندن آخئيدي اويان بيانا ائله بيل منه بهشت ايدي. «عرب ادبي ـ بديعي قايناقلاريندا تورك» محمّد حسن قنبرلي «عرب ادبي ـ بديعي قايناقلاريندا تورك» آدلي بو تدقيقات ايشي توركون هم ظاهيري همده داخيلي عالميني، بشر تاريخي صحنه‌سينده‌كي يئريني، حربي و معنوي ـ اخلاقي اؤزلليكلريني ... بير سؤزله تورك وارليغيني اؤزونده احتيوا ائدن عرب ادبي ـ بديعي اؤرنكلري‌نين آراشديرماسينا و تحليلينه حصر اوْلونموشدور. موْنوقرافييادا ايلك دفعه اوْلاراق مؤوضونون كوْمپلئكس شكلينده اؤيره‌نيلمه‌سينه جهد ائديلميشدير. بوُنون اوچون عرب روايت، افسانه و دئييملري، جاهيليّه دؤورو شعري، حديثلر، ايلك اوْرتا چاغلار عرب ادبيّاتي و نهايت يئني دؤور عرب شعري تدقيقاتا جلب ائديلميشدير. تورك وطنچيسي اوزون يوزايلليكلر بوْيو تاريخه و زامانا حؤكم ائله‌مك گوجونده اوْلان توركلر دوننلريندن و صاباحلاريندان هئچ بير نيگرانچيليق دويغوسو كئچيرمه‌ميش، اوْلسون كي، بو سببدن اؤزلري‌نين اؤزلري باره‌ده نه‌لرسه يازيب ياييناسينا، كسه‌سينه سؤيله‌ميش اوْلساق، اؤزلري‌نين وارليغيني سؤز گوجويله ثوبوتا يئتيرمگه احتياجلاري اوْلماميشدير. حياتيني يئرله گؤي آراسيندا آت بئلينده كئچيرن، ياشاييشين معناسيني يالنيز و يالنيز باهاديرليقدا گؤرن بير ائتنوْسون الينه قلم گؤتورمك اوچون آتدان ائنمه‌سي و الينده‌كي قيلينجي قينا قوْيماسي لازيم گليردي. بوُنا ايسه اوْنون ماجالي و ماراغي يوْخ ايدي: تورك اوچون «مؤوجودلوق، حياتدا وار اوْلماق» آت اوستونده ياشاماق دوشونجه‌سيندن باشقا بير شئي دئييلدي. «آتيم وار، قاناديم وار» دئييمي بيزه نه‌لر دئمير؛ هله بير «اورگيم آتلاندي» ايفاده‌سينده‌كي موباركليگه باخ. تورك تكجه اؤزونو يوْخ، اوُغور، خوْش خبر، شادليق سوْراغي آلميش اورگيني ده آتلانميش گؤرور! بو سببدن ده توركلرين تاريخي هر زامان گئرچكليك اؤلچولرينه سيغمير و افسانوي گؤرونور. دونيا خالقلاري‌نين اكثرينده ميفوْلوژي قهرمانلاري هاردانسا كناردان گليب پيدا اوْلور. تورك اينفوْلوگيياسينداايسه ميفوْلوژي قهرمانلار ائتنوسون اؤز ايچيندن چيخير: اوْغوز، ماناس، كوْراوغلو، آلپاميش و ساير. بونلار ميف كؤكنلي قهرمانلاردير، آنجاق ائتنوس اؤزو اوْنلاري اؤز ايچريسيندن چيخاريب ميفلشديرميشدير. دئملي، تورك اؤز گوجونو همده ميفيك گوج بيليردي: «اوْغوزنامه‌»ني اوْخويورسان، اوْنون گئرچك تاريخمي، ميفمي، افسانه‌مي اوْلدوغونو هئچ جور آييرد ائله‌يه بيلميرسن. گون دوْغاندان گون باتانا آت چاپيرسان توركون گئرچك تاريخي‌نين عظمتي اوْنلارين بو گون مسكون اوْلدوغو ائتنوجوغرافييانين نيقياسيندان دا آچيقجا گؤرونمكده‌دير: سيبير ـ آلتايلاردان توركوستانا، قافقازلارا، آنادوْلويا و بالكانلاراجان اوزانان نهنگ بير مكان هاوادان تورك وطني حالينا گلمه‌ميشدير. توركون تاريخ صحنه‌سينه چيخيشي و دونيايا مئيدان اوْخوماسي چوْخ ـ چوْخ اسكيلردن باشلانير. ائله ميفلرين، افسانه‌لرين اوْرتايا گلديگي چاغلاردان، يازيلي قايناقلار توركون اؤزوندن اوعلدوغو كيمي آديندان دا قوْرخوب اورپه‌نرك مومكون قدر بو آددان اوزاق اوْلماغا چاليشسالاردا يئنه ده چين، عرب و آوروپا قايناقلاري ايستر ـ ايسته‌مز بير چوْخ گئرچكليكلري گؤسترمك زوْروندا قالميشلار. تاريخيميزين تقريباً اوْن ايكي ـ اوْن اوچ عصرليك بير دؤنمين ده عربلرله هردن بيرگه، هردن ده ياناشي ياشاما شراييطينده كئچيرديگيميز تاريخي طالعيميزدن بير چوعخ مقاملاري همده عرب قايناقلاريندا اؤز عكسيني تاپميشدير. توركون داورانيش و دوشونجه‌سي، حيات طرزي، دوْغمالارا و يابانجيلارا موناسيبتي زامان ـ زامان عرب فوْلكلوروندا، ائله‌جه‌ده يازيلي قايناقلاريندا چئشيتلي گؤرونتولر ياراتميشدير. بو گؤرونتولر اؤز سجيّه‌سينه گؤره بير معنالي و بير تيپلي اوْلماديغي كيمي، آيري ـ آيري تاريخي مرحله‌لرده، سوسيال ـ سياسي شراييطلرده موعيّن شكيل دَييشمه‌لري ده كئچيرميشدير. ساده، صميمي و تواضؤعكار طبيعتي ايله سئچيلن ايستعدادلي تدقيقاتچي شرق‌شوناس محمّد حسن قنبرلي‌نين «عرب ادبي ـ بديعي قايناقلاريندا تورك» آدلي يئني كئيفيّتلي اثري يوخاريدا سؤزو گئدن مؤوضوع و پروْبلئملرين ايشيقلانديريلماسينا حصر ائديلميش دَيَرلي بير موْنوقرافييادير. عاليم بو سانباللي و آغير يوكلو اثري آزقالا بير عؤمور باهاسينا حاضيرلاميشدير. موباليغه‌يه وارمادان قديرشوناسليقلا سؤيله‌ملي‌ييك كي، اوزون ايللرين زحمتي نتيجه‌سينده عرصه‌يه گلميش بو كيتاب اوزرينده ايشله‌يركن عاليم «ايينه ايله گوْر قازماق» مشقّتي ايله اوز به اوز چاليشميشدير. مين ايلدن ده اوزون بير زامان مسافه‌سي‌نين قايناقلارينا باش وورماق، ايللرله اوْخوماق، آختاريش آپارماق، ماتئريال توْپلاماق، بير چوْخ فاكت و منبعلري چئشيدلي ايستيقامتلرده صاف ـ چوروك ائتمك، بير سيرا بللي حاديثه‌لرده، ادبي اؤرنكلره يئني‌دن دَيَرلنديرمه پرينسيپي ايله ياناشماق و ساير. بو كيمي چوْخ سايلي عذابلارا قاتلاشماق تدقيقاتچيدان بؤيوك فداكارليق طلب ائتميشدير. تانرييا مين شوكورلر اولسون كي، محمّد حسن معلّيمين گؤزونه و كؤنلونه بو آغير ايشي گؤرمك اوچون لازيم اوْلان نورو وئرميشدير. عرب فوْلكلورو آرئاليندان توتموش عرب يازيلي ادبيّاتين بوتون تاريخي و چاغداش كوْنتئكستيني (Kontekstini) آراشديريلان پروْبلئمله باغلي ائنينه و درينينه دؤنوب ـ دؤنوب باخماق ديقّتلي و سرريشته‌لي شكيلده صاف ـ چوروك ائدن تدقيقاتچي آذربايجان فيلوْلوگيياسي و بوتؤولوكده توركولوگيياميز اوچون هاوا و سو كيمي گركلي اوْلان بير علمي اثر اوْرتايا قوْيماغا موّفق اوْلا بيلميشدير. تدقيقاتلا تانيشليق گؤستريركي، آراشديريجي‌نين علمي و ميلّي سويّه‌سي چاغداش آذربايجان عاليمي و تورك وطنچيسي اوچون اوْلان بوتون اؤلچولره اويغوندور. سيزلرين قارشيسيندا دوران بو كيتاب، سؤزون حقيقي معناسيندا، آغير يوكلو بير اثردير. عؤمرونون و عملي‌نين يئتكين چاغيندا اوْلان محمّد حسن معلّيمين بو كيتابيني اوْخوياندان سونرا اوركدن گلن بير تشكّور و غورورلا اوْنون اليني سيخماق ايسته‌ديم. گئرچك عاليمين بوندان آرتيق گؤزله‌ديگي بير شئي ده يوْخدور ... محرّم قاسيملي فيلولوگييا علملر دوْقتورو نيضامي آدينا ادبيّات اينستيتوتونون علمي ايشلر اوزره ديرئكتور موعاويني قييمتلي آراشديرما توركون دونيانين قديم خالقلاريندان بيري اوْلماسي تاريخي بير آكسيوْمادير. بونون ثوبوتو تاريخين موعيّن دؤورلرينده مئيدانا گلن افسانه و روايتلرده، ناغيل و داستانلاردا، ائپوْسلاردا عكس اوْلونموش دانيلماز رئالليقلار، تكذيب اوْلونماز فاكت و دليللردير. ديني و تاريخي قايناقلاردا توركون مكاني، سوْي كؤكو، آرتيمي و اينتيشاري باره‌ده چوْخ فيكيرلر سؤيله‌نيلميشدير. شوبهه‌سيز، بوتون بونلار تصديقله‌يير كي، دونيا ميقياسيندا اؤزونون خوصوصي يئري و چكيسي اوْلان تورك بير ميللت، بير خالق كيمي بينئيي ـ قديمدن مؤوجود اوْلموش و تاريخين موعيّن مرحله‌لرينده آسيا و آوروپا قيطه‌لرينده اؤزون قيبطه ائديله‌جك ايزلريني قوْيموشدور. فيلولوگييا علملر نامزدي، عرب شوناس محمّد حسن قنبرلي‌نين «عرب ادبي ـ بديعي قايناقلاريندا تورك» آدلي موْنوقرافيياسي بو باخيمدان، دونيانين ديگر قديم خالقلاريندان بيري اوْلان عربلرين اساساً ايسلاميّتدن سونراكي ادبي ـ بديعي تفكّور طرزينده توركه وئريلن قييمتين اوْنون بشر سيويليزاسيياسي‌نين اينكيشافينداكي خيدمتلري‌نين آراشديريلماسينا حصر اوْلونموشدور. بو معنادا مولّيفين موْنوقرافييانين «گيريش»ينده سؤيله‌ديگي بير فيكير توركون بير طرفدن اوُلولوغون، ديگر طرفدن ايسه هومانيستليگين رمزي كيمي سجيّه‌لنديريله‌بيلر.

م.قنبرلي يازير: «تورك تاريخي ياراتدي، آنجاق اؤز تاريخيني يازماغا تلسمه‌دي. تورك ميلّتلر اشرفي ساييلدي، آنجاق بونو اؤزو ديلينه گتيرمه‌دي، باشقالاري دئديلر. تورك بشر تاريخينه يئنيلمزليك سيمووْلو (سمبولو) كيمي داخيل اوْلدو؛ بونو اؤزو دئمه‌دي، باشقالاري دئديلر. توركه اَن اعتيبارلي سيغيناجاق كيمي باخيلدي؛ سيغينانلار نيجات تاپديلار. بوتون بو اؤزلليكلريني تورك اؤز آغيز ادبيّاتيندا، افسانه و روايتلرينده ياشاتماغا اوستونلوكوئردي، لاكين اوْنو باشقالاري قلمه آلدي. يازيلار ايچريسينده ايسه حقيقتلرده اوْلدو، تحريفلرده». بو حقيقتاً ده بئله‌دير. بو توركون قرينه‌لرله، مين ايللرله راستلاشديغي حياتي رئالليقدادير. بيزجه، تورك ـ عرب ادبي علاقه‌لري‌نين هارداسا، اَت آزي 1300 ايلليك بير تاريخي واردير. بو، موشترك تورك ـ اذربايجان ائپوْسو اوْلان «كيتابِ دده قوْرقودون» ياشيدير. آرتيق يارانديغي تاريخ بير دفعه‌ليك ثوبوتا يئتيريلميش همين ائپوْسدا بو علاقه‌لرين ايثباتسيز تصديقي اوْلان ايلكين معلوماتلارا، فيكيرلره راست گليريك. ثوبوت اوچون «دده قوْرقود» داستاني‌نين اوّلينجي بوْيوندا وئريلميش ايلك جومله‌لري ياديميزا سالاق. اوْرادا دئييلير: «رسول عليه‌السلام زامانينا ياقين باياتي بوْيوندان قوْرقود آتا دئيرلر بير ار قاپدي. اوْغوزون اوْل كيشي تامام بيليجي‌سي‌يدي. نه دييرسه اوْلوردو. غييابدن دورلو خبر سؤيلردي. حق تعالي اوْنون كؤنلونه ايلهام ائدردي و يا خود ائپوْسون سالور قازانين ائوي‌نين ياغمالانديغي بوْيوندا بوكدوز امن له باغلي فيكيرلره نظر يئتيرك:» واريبان پئيغمبرين يوزيني گؤرن، گلو بني اوْغوزدا صاحيبه‌سي اوْلان، آجيغي توتاندا بيغلاريندان قان چيقان، بيغي قانلو بوكدوز امن چاتار يئتدي: «چال قيليغين، آغام قازان، يئتديم!» ـ دئدي / باخ: «كيتابِ دده قوْرقود»، ترتيبچيلر ف.زينال‌اوف، س.عليزاده. باكي، يازيچي، 1988، ص 50 / بوندان علاوه، دئمه‌ليييك كي، همين ائپوْسدا هله نه قدر حضرت محمّدله، اوْنون اصحابه‌لري ايله باغلي خوْش مراملي شعر پارچالاري واردير. بوتون بونلار گؤستريركي، توركلرين عربلرله ادبي علاقه‌لري‌نين كؤكو قديمدير. بو قديمليگه دايير ايسه عرب ادبي ـ بديعي قايناقلاريندا سايسيز معلوماتلارا، نومونه‌لره راست گلمك مومكوندور، عرب تاريخين شهليملري (ايزلري)، ايله آدديملاياسي اوْلساق، اوْندا دئمه‌لييك كي، توركلر عرب دونياسي‌نين حياتيندا VIII عصرين ايكينجي ياريسيندان باشلاياراق چوْخ گوجلو بير مؤوقعه، چوْخ بؤيوك بير نوفوذا ماليك اوْلموشلار. بو ايسه آز، نه چوْخ عبّاسيلرين 750 ـ جي ايلد ه حاكيميّته گلمه‌لريندن تا 1924 ـ جو ايلده موصطفا كمال آتا توركون عوْثمانلي خيلافتيني لغو ائتمك، باره‌ده وئرديگي فرمانا قدر اوْلان ........... بير دؤورو احاطه ائدير. هله اومويلر دؤورونده باشلاييب تاريخين سونراكي مرحله‌لرينده اينكيشاف ائدن تورك نوفوذو عرب خيلافتينده بؤيوك روْل اوْيناميشدير. توركلر خيلافتين ايجتيماعي ـ سياسي و حربي حياتيندا آپاريجي يئر توتموشلار. گلن ايل تأسيسي‌نين 700 ايلليگي توركيّه‌ده طنطنه ايله قئيد ائديله‌جك عوْثمانلي دؤولتي ياراناندان ايكي عصر سوْنرا ايسه عرب اؤلكه‌لري‌نين بؤيوك و اكثريّتي تقريباً بئش عصر عرضينده عوْثمانلي خيلافتي آدلانان نهنگ، قودرتلي بير دؤولتين تركيبينده اوْلموشلار. همين دؤولتين باشيندا دوران مشهور تورك سولطانلاري، صدراعظملري ايسه عرب اؤلكه‌لريني نه‌اينكي آوروپا خريستيانلاري‌نين ايستيلاسيندان قوْروموش، حتّا اؤزلري ايسلام دينيني آوروپادا يايميشلار. بوتون بونلار دانيلماز فاكتلار، تكذيب ائديلمز تاريخي رئالليقلاردير. طبيعيدير كي، موْنوقرافييادا احاطه اوْلونان بو اوزون تاريخي بير دؤورده عرب ادبي ـ بديعي قايناقلاريندا توركه موناسيب بيلديرمه‌لي ايدي و قئيد ائتمه‌لي‌ييك كي، همين موناسيبت ده بير معنالي  دئييلدي. اعتيراف اوْلونماليدير كي، عرب ادبي ـ بديعي قايناقلاريندا تورك عسگري گاه خيلاصكار، ايسلام ديني‌نين تبليغاتچيسي و مونشّيري، عربلرين حيمايه‌چيسي و ساير. كيمي تقديم اوْلونماقلا ياناشي، آرابير اوْنون علئيهينه دئييلن فيكيرلرده مؤوجود اوْلموشدور كي، بودا اوْلسا ـ اوْلسا موعيّن ميلّتچيليك مئيللري و خريستيان آوروپاسي ائميسارلاري‌نين تبليغاتي ايله باغلي ايدي. محض بو معنادا دئمه‌لي‌ييك كي، م.قنبرلي‌نين حاقّيندا رأي سؤيله‌ديگيميز موْنوقرافيياسي خاطيرلاديلان تاريخي دؤورلرده عرب ادبي ـ بديعي قايناقلاريندا توركون يئري، اوْنا بسله‌نن موناسيبت، توركون اوْبرازلاشماسي و ائله‌جه ده توركون بو ادبيّاتين اينكيشافيندا تأثيري و موداخيله‌سي باخيميندان اوْلدوقجا دَيَرلي بير موْنوقرافييادير. مؤوضوعنون آكتوالليغي و اوْريژنالليغي بو باخيمدان ديقّتي چكير. مولّيف تدقيقات ايشينده زنگين منبع و ادبيّاتلارا ايستيناداً عرب افسانه و روايتلريندن توتموش ـ پئيغمبرين حديثلري ده داخيل اوْلماقلا توركله باغلي ايدي. حجملي نثر و شعر نومونه‌لري دريندن تحليل ائتميش، اوْنلارداكي تورك حاقّيندا اوْلان منفي مئيللري اساسلي دليل، فاكت،منطيقي موحاكيمه‌لرله دفع ائتمكله توركون عرب ادبيّاتينداكي يئريني، مؤوقعيني لاييقينجه دَيَرلنديره بيلميشدير. مؤوضوع اوْلدوقجا اوْريژينالدير و اوْ، ايندييه قدر نه عرب، نه ده آذربايجان ادبيّات‌شوناسليغيندا بئله گئنيش آسپئكتده تدقيقات اوْبيئكتي اوْلماميشدير. بو مؤوضوع آوروپا ادبيّات‌شوناسليغيندا دا آراشديريلماميشدير. موْنوقرافييادا ايلكين اوْرتا عصرلرين الجاهيز / 868 ـ 755 / ، البوهتوري / 887 ـ 821 / كيمي مشهور نوماينده‌لري‌نين ياراديجيليقلاريندا توركه وئريلن قييمت مولّيف طرفيندن سئچيلميش بديعي نومونه‌لر فوْندوندا احاطه‌لي تحليل اوْلونموشدور. XIX عصرين ايكينجي ياريسي و XX عصرين اوّللري عرب دونياسيندا و ائله‌جه‌ده توركيّه‌نين اؤزونده ايستر داخيلي ثابيتليگين پوْزولماسي، ايسترسه ده بو بؤلگه‌يه خاريجي موداخيله‌نين آرتماسي باخيميندان ضيديّتلي و موركّب بير دؤور اوْلموشدور. بو بير طرفدن توركيّه‌نين آوروپا اؤلكه‌لري و روسييا ايله آپارديغي موحاريبه‌لرده اوغورسوزلوقلاري ايله موشاييعت اوْلونوردو. بئله ضيديّتلي عصرده ايسه يئني عرب شعريني همين حاديثه‌لرين فوْندوندا توركه يئني موناسيبت فوْرمالاشيردي. بو موناسيبت ايسه تورك سولطاني‌نين، صدراعظمي‌نين تعريف و تنقيديندن توتموش تورك عسگرلري‌نين موحاريبه‌لرده‌كي هونرينه قدر گئنيش بير آسپئكتده‌كي مؤوضوع رنگارنگليگينده اؤزونو گؤستريردي. تدقيقات ايشي‌نين IV و V فصيللري محض بو مسأله‌لرين ميصير و عيراق شاعيرلري‌نين ياراديجيليغيندا نه درجه‌ده عكس اوْلونماسينا حصر ائديلميشدير. مولّيف بو اؤلكه‌لرين تانينميش شاعيرلري‌نين ياراديجيليقلاريندان گتيرديگي بديعي نومونه‌لر فوْندوندا يئني عرب شعرينده توركه و توركيّه‌يه بسله‌نن موناسيبتي دوزگون سجيّه‌لنديره بيلميشدير. همين نسيل عرب شاعيرلري‌نين اؤنونده ايسه XIX-XX عصر عرب پوْئزياسي‌نين احمد شؤوقي / 1932 ـ 1868 / ، حافيظ ايبراهيم / 1932 ـ 1871 / ، خليل موتران / 1945 ـ 1872 / و ساير كيمي مشهور نوماينده‌لري گئديرديلر. اوْنودا قئيد ائدك كي، سوْنونجو آدلاري چكيلن الظهاوي و الروصافي حتّا عيراقدان توركيّه ميلّت مجليسينه گنج توركلر اينقيلابيندان سونرا دئپوْتاتدا سئچيلميشدير. آدلاري چكيلن بو شاعيرلرين ياراديجيليغيني گئنيش آراشديران مولّيف ايلك دفعه اوْلاراق اوْنلارين توركله باغلي مؤوقعيني احاطه‌لي شرح ائديب اوزه چيخارتميشدير. خولاصه اوْلاراق قئيد ائتمه‌لي‌ييك كي، م.قنبرلي موعاصير نسيل آذربايجان ادبيّات‌شوناسلاري‌نين ان ساوادلي نوماينده‌لريندندير. اوْ، عرب ديلي‌نين فوْنئتيك، موْرفولوژي و سينتاكتيك اينجه‌ليكلرينه، ائله‌جه‌ده عرب ادبيّاتي‌نين تاريخاً كئچديگي اينكيشاف يوْلونا دريندن بلد اوْلدوغو اوچون نه‌اينكي نومونه گتيرديگي بديعي ميثاللارين دوزگون ترجومه‌سيني وئرميش، هابئله اوْنلارا اوْلدوقجا منطيقي، ايدراكي ادبيّات‌شوناس شرحي وئرميشدير. اوْنون موْنوقرافييادا آپارديغي گوجلو علمي تحليل، سؤيله‌ديگي اوْبيئكتيو منطيقي مولاحيظه‌لر بيزه اساس وئرير دئيك كي، بو موْنوقرافييا نه‌اينكي آذربايجان، ائله‌جه‌ده تورك اوْخوجو و موتخصّيصلري‌نين حدسيز ماراغينا سبب اوْلاجاقدير. بيز بو تدقيقات ايشيني آذربايجان عرب‌شوناسي‌نين ايكي عصرين قوْووشاغيندا ان بؤيوك اوغور كيمي قييمتلنديره بيله‌ريك. موْنوقرافييانين بورادا دئديگيميز و دئيه بيلمه‌ديگيميز يوكسك علمي مزيّتلريني و آكتوالليغيني نظره آليب، اوْنون تئزليكله چاپ اوْلونماسيني مصلحت بيليرم. ويلايت جعفراوف فيلولوگييا علملر نامزدي «ايشيق يوْل» اورگيمده ديلكلري‌مين سوُسماسي، يوُخلاماسي ايللر بوْيودور مني اوزدوروب، گولر ياشاما اؤزلم (حسرت) ايله باخماق زوْروندا ساخلايير. نييه من ده باشقالاري كيمي اؤزگو ياشايانميرام. نه‌دن دوشونجه‌لريمي ديليمه گتيرنمه‌ييب، ايچريمده اوْد ائديب اؤزومو يانديريرام. آخي من ده اينسانام، من ده اينسان كيمي باش قالديريب يوكسك سويّه‌لره چاتماق ايسته‌ييرم. اؤزوم اوْلماق ايسته‌ييرم، ياخشي يا پيس، فرق ائتمز! كئچميشيم گؤز اؤنومده‌دير! بابالاريمين قيلينج سسي، آتلاري‌نين كيشنه‌مه‌سي، اوُغور بايراغي‌نين اوُجالماسي مني هيجانا گتيرير. اؤزوم، اؤزومه اينانانميرام! من اؤزومو تانيمادان آلقيشلاييرام: چوْخ ياخشي ايگيددير ... آنجاق اوْنون من اوْلدوغونو دوشوننميرم؛ مني قينامالي دئييل، آخي ايندي ديليمه ده حسرتم ... نه گؤزل گون اوْلار كي، تئلوئزيياني آچاندا شيرين ـ شيرين سؤزلرين، ماهنيلارين كؤنلومه آخماسيني دوُيوب، دوشده (رؤيا) يوْخ، گئرچك بوُلوتلاريندا اوْتوروب ال چاتماز ائوره‌نيمده گزَم. نه‌دن بو يوْللار منيم ايچين ياساقدير؟ نه‌دن باشيمي باشلارا قاتانماييرام؟ ايچيمده سئوگي آلوْولاري دالغالانيب منه ايشيق گلجگين اؤيودون وئررك دايانماغا ماراقلانديرير. اؤنومده آنا سودو كيمي گؤزل ـ گؤيچك ديليمده‌كي كيتابلار اوْيناياراق، اوزومه گولوب، مني آرخاداشليغا چاغيرير. بو آرادا بير كيتاب داها آرتيق سسله‌نير: «ديوان الّغات التّرك» آدلي بير كيتاب ديليميزين گؤزلليگي‌نين آيناسي كيمي چيخيش ائدير. اؤنجه بو كيتابين حاقّينداسؤزلر ائشيديب آنجاق گؤرنمه‌ميشديم. چوْخ ايسترديم ديواني واراقلاييب قيزيل ياپراقلاريندان دوشلريمه چاتاجاق يوْلونو ايپك يوْلونا قاتيب توركون ايزلريني اؤپه ـ اؤپه نه قدر شانلي اوْلدوغوما گووه‌نه‌يديم. اوْ گون پيرتلاشيق، اوُچروملو، تيكانلي بير يوْلون باشيندا گؤرونمكده‌دير. گونش ايله ايلقاريم وار چيچكلريمي قوْروسون دئيه، چيلپاق آياقلاريمي كؤرپه تيكانلارا اؤپدوررك، قانيملا اوْنلاري بئجردم. بو آرادا چوْخودا مني دانلايير، آنجاق اوْنلارين ايچينده نه بير سئودالي (عاشيق) وار، نه ده بير اوُسلو (عاغيللي). يازار: ياور جمالي 25 / 06 / 1382 تبريز آچ قوْللارين اوُجا سهنديم، سنينله قوْنوُشماق ايسته‌ييرم سن اوْل آنا، من ده سنين قوُجاغيندا بير كؤرپه بالا ياسلاريميزدا آغلاياق، شادليقلاريميزدا گولك بو اوزون يوْللاردا وئرك ال ـ اله، بلكه نامردلر بيزي آييرا بيلمه‌يه آچاق باهاريله شادليق گوللريميزي و اوْنلاري هديه وئرك ائليميزين گؤزل قيزلارينا آنجاق بو كؤچري دونيادا بير ـ بيريميزله قوُجاقلاياق بلكه نامرد اوْوچولارين، اوْخوندان ياييناق بو گونون سوْنوندا بيرده قوُجاقلاشاق سن آنا منده بالا، آي اوُلدوز كيمي محبّت دنيزين ده بوْغولاق آچ قوجاغين، آنجاق منيم سؤزلريم قورتولاركن هله محبّتلريم قورتولماياجاق سؤزلريمين سوْنوندا سني تاپشيريرام قيشين آغ شكر كيمي قارلارينا كيم سن مني آلان كيمي قوجاغينا اوْنلار دا مني نئچه آي

آنا كيمي قوجولارلار، سني تاپشيريرام بولوتلارين سئوگي اللرينه، بلكه سئوگيلر سوْنا چاتمايا، گله بير ده سنينله قوْنوشماغيم بيرده حسرت اللريمي سنين بوْينونا سالام، آنا دئيم آنا دئيم جان وئرم «مير علي اصغر ممي‌زاده» آبشئروْن موزوك: ناقوُر عظيم‌اوْف سؤزلر: ووساي اَحمَي قيزيل قوُمو داوا ـ درمان، بوُردان بيتر آل ظفران تورگوستاندير ـ شافان، توركان، آبشئروْنوم، آبشئروْنوم اينسانلارين اَزلي‌سن، آذربايجان گؤزلي‌سن، آبشئروْنوم، آبشئروْنوم گؤي خزرين بئشيگي‌سن، مدنيّت كئشيگي‌سن، موغام، صنعت بئشيگي‌سن آبشئروْنوم، آبشئروْنوم قارا قيزيل ياتاغيدير، تزه گلين اوْتاغيدير، ايگيدلرين اوْيلاغيدير، آبشئروْنوم، آبشئروْنوم آبشئروْن نغمه‌سي موزوك: تئلمان حاجي‌يئو سؤزلر: نبي خزري آلير سني قوْينونا مهريبان خزر، اينجي تاخار بوْينونا نارين لپه‌لر. باغلارين جنّت تكي چيچك ـ چيچكدير، بوُروقلار سينه‌نده‌كي يانير اوركدير. ناغارات: آبشئروْن، آي آبشئروْن عؤمور باهاريم، آبشئروْن، آي آبشئروْن اوْدلار ديياريم. ايشيق اوْلوب ساچيلان حيات كيميسن. سن دنيزه آچيلان حيات كيميسن. سئوير سني اوْغول، قيز، مغروردور سسين. بيزيم دوْغما باكيميز باش تايين سنين. آغ قيزيليم موزوك: اوْختاي ذوالفقاراوْف سؤزلر: روفام زَبوغلو آغ قيزيليم، اورگيمده حرارتيمسن، توْرپاغيما توكنمه‌ين محبّتيمسن. گؤزللرين الوان دوْنو، لچكي اوْلدون، ناغارات: آغ قيزيليم، نفسيسن سن گؤزللرين، ايستَگيسن، هَوَسيسن سن گؤزللرين. آغ قيزيليم، نعمتلرين نعمتي اوْلدون، وطنين ايفتيخاري، قودرتي اوْلدون. فََرَحيسن، سئوينجيسن اؤز اؤولادين، ترانه‌لر اؤولادي‌نين، سؤز اؤولادي‌نين. اوزون آغدير، تارلالاريم، چؤللريم منيم، قيمتيني ياخشي ائللريم منيم. آغ اوزونده خالين خالق ماهنيسي آغ اوزونده خالين، لاله‌دير ياناغين جانيم آلماق ايستردين، بس نه‌دير خيالين؟ ناغارات: سن آچميش قيزيل گول، منده شئيدا بولبول. جه‌جه ووررام عشقينده اي ساچلاري سونبول داراييب ساچلارين تؤكورسن هر يانا. يار باغريمي دَليرسن، هر دوشنده يانا. ناغارات من قوربان يارا، گولو بير باهارا. ايستر مهمان ائتسين مني، ايستر چكسين دارا. آغ اللي جان خالق ماهنيسي آغ اللي جان گلين، ساغ اللي جان گلين، آغ اللي جان گلين، عاشيقي سن اؤلدوردون، داغ اللي جان گلين، ساغ اللي جان گلين. ائولري‌نين ياري داغ، داغين دؤرد بير ياني باغ آغ اللي يان گلين، گلين بيزه يار قوْناق آغ اللي يان گلين، ساغ اللي يان  گلين. ائولري‌نين يوْلو داش، گئدن قيزلار اوچ يوْلداش، آغ اللي يان گلين، منيم ياريم قلم قاش آغ اللي يان گلين، ساغ اللي جان گلين. آغ چيچك موزوك: امين ثابيت اوْغلو سؤزلر: نبي خزري سحر چاغي ... گؤي مئشه‌دن، درديك سني، آغ چيچك! بياض ـ بياض واراقلارا، سرديك سني، آغ چيچك. ناغارات: بيردن ـ بيره آغ اللرده تزه‌لشدين، آغ چيچك! آغ اللرده ائله بيل كي، آغ آتشدين، آغ چيچك! چيچك، چيچك، آغ چيچگيم، عؤمرومه بزك، آغ چيچگيم! گؤردوم سني بوگون گون بير چمنده آغ چيچك! آغ اللرين حرارتي، يوْخمو سنده، آغ چيچك! ناغارات سوْيوق ـ سوْيوق بوْيلانيرسان، سؤيله نئچين، آغ چيچك؟ دئ، سنده مي حسرتليسن، آغ اللرين، آغ چيچك؟ آغ چيچكلر موزوك: سعيد رسّام‌اوْف سؤزلر: حسين عاريف ييغيلين بو شنليگه، ال چالين آ  دوْستلار. بئله گونده شنليگين باشقا معناسي وار. ناغارات: آغ چيچكلر آچيليب، گؤر نئچه گوللر آچيب، بزه‌نيب چؤللريميز، دوزلريميز. آدين سانين دوشسون ديله، ياراشيرسان بؤيوك ائله، آلقيش سنه، آذربايجان ائلي. ائليميزين گوجلو قوْلو، قودرتي، قووّتي، ياراديبدير بو گؤزل هيمّتي، ثروتي آغ ساني، قارا ساني موزوك: جاهانگير جاهانگيراوْف سؤزلر: ايسلام صفرلي خزرين آغ شانيسي باغلارين نيشانليسي. قيزيل قوُمدا ياقوُتوم، قيزيليم آلي شانيم، قوْشا شانيم. ناغارات: گونشين ايلك زري، باكيميزين جؤوهري، آبشئروْن ناباتي، باغلارين شكري، مئينه‌لر اوُلدوزو، توْرپاغيمين اولكري قارا گيله‌م، آي آغ گيله‌م، قوْشا گيله‌م منيم. دادليسان، مزه‌ليسن، مئينه‌دير گؤزليسن، يايدا شيرين نوْباريم، مورواريم. آليشانيم، قوْشا شانيم. ناغارات دنيزدن مئهلر اسير، سالخيملارين تيتره‌سين، دورداناسان، بولورسان، بير نورسان آليشانيم، قوْشا شانيم. آغارماينان آي ساچلاريم آماندير عاشيق ماهنيسي سؤزلر: ميكاييل آزافلي جاوانليغين، محبّتين عشقينه، آغارماينان، آي ساچلاريم، آماندير. عهدي پئيمان، صداقتين عشقينه، آغارماينان، آي ساچلاريم، آماندير. حاق عاشيقي يارانيبدير غم چكه، اورگينه سالا قارا قان لكه. سني آند وئريرم صاف ويجدانا، مسلكه آغارماينان، آي ساچلاريم، آماندير. آزافلييام، آغ ساچلاريم بير يانا، گنجليك گئتدي، اوْلدوم دلي ـ ديوانا. دئيه‌جكلر دؤزنمه‌دي زيندانا آغارماينان، آي ساچلاريم، آماندير. غارما، ساچيم! موزوك: علي بابا ممّداوْف سوْنسوز اومودلر ييغناغي، قلبيم اوْلوب وئران چاغي، آغارما، ساچيم، آغارما! ناغارات: قارا ساچا آغ خال دوشر، كؤنلومه مين ملال دوشر. گؤزللرده جان اؤتوشر، آغارما، ساچيم، آغارما! بياض قيلما سياه تئليم، چئويرمه، عؤمور محوريم. سنسن جاوانليق چپريم آغارما، ساچلاريم، آغارما! ناغارات عؤمروم زينتيدير باهار، قاليب اوشودور خزاندا قار، گل، باغلاياق عهدي ايلقار، آغارما، ساچيم، آغارما! آغاجدا آلما خالق ماهنيسي آغاجدا آلما، دررم ساتارام، بير ساچي بورما هاردان تاپارام. آي هاراي، يار اليندن، اوْ قارا تئللريندن. اگر ايذن وئرسن، اؤپرم گؤزلريندن. گمي گلنده وئرر فيتيني، آسيمانا گئدر اوْنون توتونو، من سئويرم سنين كيمي بيريسيني آي اؤللم ـ اؤللم، بئله يار، بو گئجه گللم سيزه، يار. سيزه بئله، يار ـ يار. آغاجدا لئيلك خالق ماهنيسي (توفيق قولي‌يئف) آغاجدا لئيلك يووا باغلار گئدر، قيز سئون اوْغلان هارا آغلار گئدر. آغاجدا آلما ياناغي قيرميزي، در سبده ييغ اوْنو، باغوان قيزي. ناغارات: آغاجدا آلما دادي بالدان شكر، قيز اوْغلان ايله اوْنو خلوت درر. آغاجدا آلما يئتيشيب در، تئز اوْل، دوْستلار اوچون جان اونو گؤندر، تئز اوْل. ياشيل باغين گؤزليدير آغ آلما، آلماني دردين، داها باغدا قالما. من سنين يارين دئييلم، آي اوْغلان، باغچادا بارين دئييلم، آي اوْغلان. آليشديم، يانديم خبرين يوْخ سنين، مهري ـ وفالي خبرين يوْخ سنين آغلا، اورگيم، آغلا موزوك: حكمت مير ممّد اوْغلو سؤزلر: دلاره شاهين قيزي ساچلاريما دوشوب دن، بيليرسن، دوشوب نه‌دن. چكديگيم بو حسرتدن، آغلا، اورگيم، آغلا ناغارات: عشقيم توْخوندو داشا، اوْلماديم يارلا قوْشا، باخما آخان گؤز ياشا، آغلا، اورگيم، آغلا. عؤمور كئچير، گون كئچير، آي دوْلانير ايل كئچير، غمله هر گونوم كئچير آغلا، اورگيم، آغلا. يارا كؤنول باغلاديم، بوُلاق كيمي چاغلاديم، حزين ـ حزين آغلاديم، آغلا، اورگيم، آغلا. آرزو يوْخ، عؤمور ياري، دوْلاييدير يوْللاري، سوسما، سن ديللن باري، آغلا، اورگيم، آغلا  آغريما، اورگيم موزوك: علي بابا ممّد اوْغلو سؤزلر: حسين عاريف عؤمروم نه واختيدير تيتره‌يير قلم، يازيب، پوْزمالييام من ايندن بئله داوايا، درمانا دؤزه بيلميرم، آغريما، اورگيم، آغريما هله! ناغارات: حياتين نه بؤيوك ايمتحاني  وار، سيغمايير كاغيذا، سيغمايير ديله. نئچه قوْهوم توْيو، دوْست نيشاني وار، آغريما، اورگيم، آغريما هله! داغيتماق ايسترم دوماني، چني، اوْيانيب اوْباشدان سحر يئلينه. داغلارين زيروه‌سي گؤزله‌يير مني، آغريما، اورگيم، آغريما هله. آغ سو موزوك: شفيقه آخونداوا سؤزلر: رسول رضا قايالارين آلاي ـ آلاي دوْلايلارين دوْلاي ـ دوْلاي. بولودلارين آغ كالاغاي ـ آغ سو! بابالارين سو آرزوسو ـ آغ سو! چايين گلير باباداغدان، قول گؤتورور مين ايرماقدان. سئلابلاري بند داغيدان ـ آغ سو! چؤلده هيمّت، ائوده روزو ـ آغ سو! ابريشملر قاتار ـ قاتار، ال اوُزاتسا، عرشه چاتار، خاص ناريندان نه، هاردا وار؟ ـ آغ سو! آغزيميزين دادي، دوزو ـ آغ سو! زميلرين بركتلي، باغين، باغچان بوْل هيمّتلي اوْغلون، قيزين جسارتلي ـ آغ سو! بو قودرتله  چاغلا، آخساي ـ آغ سو! آد گونو موزوك: محمّد باقر باقرزاده سؤزلر: زيور آغايئوا سن دونيايا گلن گوندو، ائويميزده توْي ـ دويوندو. گولور اوزه آرزو ـ ديلك، گولوم آد گونون موبارك! ياراشيقسان بو جاهانا، قوربان اوْلوم يارادانا. سنين ده دونيان  گوله‌جك گولوم آد گونون موبارك! قوْجا دونيا بير تاماشا، سن يوز ياشا، خوْشبخت ياشا، سينه‌مده ده دئيير اورك، گولوم آد گونون موبارك! فلگين چرخي‌نين ناشيليغيندان بوكولدو نامرده ديزيميز آنجاق اوزونه بير كره ديك باخماغيلا باغلاندي قوْلوموز گؤزوموز آنجاق كئچدي گونلريميز، حيات تالاندي اوركده چالخانان نئهره جالاندي كره‌نين اوستونه كره قالاندي دؤندو داغ – دره‌يه دوزوموز آنجاق ساتاشدي بيزلره بدنظر گؤزو قوُروتدو كؤكوندن كرديني كؤزو قارالي باختيميز قارادير اوزو يوساندا آغارماز اوزوموز آنجاق سئوگيلي عشقينده داغلاري قازديق بلدچي اوْلمادي، يوْللاري آزديق بو غملي گوُنلردن چوْخ يازي يازديق سوْنونا يئتمه‌دي سيرّيميز آنجاق مير علي اصغر ممي‌زاده سفيد‌خوان بوُرالي كؤنلومون شوُنقاري بوُرادا اوُچور سئوگيمين مارالي بوُرادا گزير دوُيغومون باليغي بوُرادا اوزور من بوُرالييام قايغي‌نين دنيزينه دالماغيم بوُردا سئوگي‌نين گؤيونه اوُچماغيم بوُردا گونش ساچاقلاري ايله چممَگيم بوُردا دوْلماغيم، دوْنماغيم، ياغماغيم بوُردا داشماغيم، آشماغيم، آخماغيم بوُردا من بوُرالييام آديم بوُراليدير باشيم بوُرالي گؤزوم بوُراليدير قاشيم بوُرالي آنجاق، تك بوُرا دئييل هاراني دئسن من اوْرالييام چون بوُرالييام ديليمي بيلن آديمي بيلديكده مني اؤزوندن سانير اوْرالي دئييلسَم ده مني اوْرالي بيلير چونكو آديمي بوُرالي تانير ديليمي بيلنله بوُراليلاشيريق اوْراليلاشيريق گولوشه بيليريك هم آغلاشيريق ايليشير باريشير كئچميشيميزده گلجگيميزده ديليمي بيلمه‌ينه تكجه بير آد اوْلوب بوُرالي قاليرام اوْراليلاشيرامسا اوْراليلاشانميريق بوُراليلاشانميريق آمّا بير دئ گؤروم سن هاراليسان؟ بوُرالي؟ اوْرالي؟ اوْرتاليسان مي؟ هاراليسان مي؟ بوتون دونيادا هر كس دوْغولاندا اؤز يوُردو اوچون بوُرالي دوْغولور اوْراليلاشمالار سوْنرالار اوْلور نئجه آجيغيم گلير بوُراليسيزلاردان! اوْراليلاشانلاردان! اوْراليلاشما اؤلكه‌سي‌نين گئرچك دونيادا وارليغي يوْخدور اوْرا يالنيز اوْراليلاشما ايسته‌ينلرين دوشونجه‌سينده بير اؤلكه‌دير چيركين خياللار قوْرخونج خوليالار اييرَنج اوْلايلارين اؤلكه‌سي‌دير اوْرا اوْرادا اوْراليلاشانلار اوْراليلارين آياغي اوسته يئريرلر اوْراليلارين سؤزونو، ديليني، اؤز آغيزلاريندا اوْيناديرلار اوْنلارين قارينلاينا يئيير اَيينلرينه گئيينير گلجكلري اوچون دوشونور اينديلرينه چاليشير اؤز وارليقلاريني يوْلوشدوروب اوْنلارين وارسيزليغينا ياپيشديريرلار نئجه اييرَنمه‌ليديرلر بوُراليسيزلار! اوْراليلاشانلار! 6 / 2 / 79 تبريز – بوُرالي تر گول سوسوزلوقدان چاتلاميش چؤل  آراسيندا بير گولدان تر گولون نه ياراشيغي؟! 22 / 3 / 81  تبريز ـ بوُرالي زامان اوْخ كيمي آخير كؤكسومو ياران زامان ايچيمده دايانيب ديشيمدا آخاجاق زامان 27 / 7 / 79  تبريز ـ بوُرالي اوْرتاق يوُخو اوْيان. آنا، آنا اوْيان. ائله گؤزل يوُخو گؤرورم كي. دوُر باشيني قوْي ياسديغيما، سنده گؤر. آنا گؤزونو آچيب دؤشَگينده بير آز سورونوب باشيني اوُشاغين ياسديغي‌نين قيراغينا قوْيور. آنا ـ بالا، باش ـ باشا داياييب گؤزلريني يوُموب يوُخويا باخيرلار. 10 / 4 /  79  تبريز ـ بوُرالي گؤيده ايتميشلر بير گون وارايدي، بير گون يوْخ ايدي. بوُلوت ايله ايلديريم آدلي ايكي قارداش وارايدي. اوْنلار يئرده يئريديكلري كيمي گؤيده ده يئرييرديلر. ايكي قارداش اوْيناماق اوچون گؤيه قالخيب گؤزدن ايتَرديلر آنالاري اوْنلاري چاغيراندا اللريني گؤيه توتاردي. آنانين بارماقلاريندان ايشيق اوُزاناردي. اوْغلانلار ايشيغي گؤروب اوْنو ياپيشيب آشاغي يئنرديلر. بير گون، آنا اوُشاقلاري چاغيرماق اوچون اوْتاقدان چيخدي. يئر دوْن ايدي. آنانين آياغي زويدو، اوزو اوستده دوشوب اللري قارني آلتيندا قالدي. 22 / 10 / 80  تبريز ـ بوُرالي ها عليٌ بشرٌ كيف بشر هانكي اَردير اوْنا اَرلر گووه‌‌نر قارشيسيندا اوُلولار ديز چؤكوره‌ر سؤزلري دور كيمي ديللرده گزر وصفي هر ييغواني هر كؤنلو بزر ها عليٌ بشرٌ كيف بشر ربّه فيهِ تجلّي و ظَهر عورفا جمعينه وئرميش اوْ صفا

قيلان اؤز عهدينه وقتينده وفا هو والمبداء شمس و ضيا علّت الكون و لولاه و لما كان للعالم عينِ و اثر ها عليٌ بشرٌ كيف بشر ربّه فيهِ تجلّي و ظَهر اوْنو يوْلدان ائلمز توْزلو دوروم بوْيون اَيميش اوْنا بيل كلّ علوم بير دوشون سن بو سؤزو كبرينه جوُم فلك في فلك فيه نجوم صدف في صدف فيه دورر ها عليٌ بشرٌ كيف بشر ربّه فيهِ تجلّي و ظَهر قالديران كيمسه‌دي خئيبر قاپيسين؟ داغيدان كيمسه‌دي كوفرون ياپيسين؟ تانييان كيمسه‌دي دوْغرو تاپيسين؟ مظهر الواجب ياللممكن صورت الفاعل يا للمظهر ها عليٌ بشرٌ كيف بشر ربّه فيهِ تجلّي و ظَهر پهلوان وارمي اوْنا كيم تن اوْلا؟ مئيدانا گيرسه اَرَن وارمي دوُرا؟ قيليجي بوْش گئدجك مي؟ ابدا ما رمي رميه ان و كفه

ما غزي غزوة اِلّا و ظفر ها عليٌ بشرٌ كيف بشر ربّه فيهِ تجلّي و ظَهر

دونيا خاقانلاريني گؤر اوْنا قول اوْندا حقّي آرا، اينسانليغي بوُل داها گؤرمز بئله اينسان بوقوُرول قوسه قوس عروج و نزول سهمهُ سهمُ قضا و قدر ها عليٌ بشرٌ كيف بشر ربّه فيهِ تجلّي و ظَهر قاپيچي كِي اوْنا، قوُللوقچوسو جم دمده عيسي كيميدير، بيلگيده يَم «عنه ديوان علوم و حكم» بوتراب و كنوز العالم عنده نحو سفال و قدر ها عليٌ بشرٌ كيف بشر ربّه فيهِ تجلّي و ظَهر هانكي حق تجريدي دؤنمز مجازا گؤز ياشين گؤرمه‌ده دؤنسون تالازا اوْخشايار خوُيو لطافتده يازا ايّها الخصم تذكر سندا متنه صح بعضِ و خبر ها عليٌ بشرٌ كيف بشر ربّه فيهِ تجلّي و ظَهر كيمسه‌دير بيلگيسي انگينلر آشا كيمسه‌دير تأثير ائده سوُزو داشا زهد ايله عؤمرونو وئرميش اوباشا و هو النّور و امّا الشركا فظلام و دخان و شغر ها عليٌ بشرٌ كيف بشر ربّه فيهِ تجلّي و ظَهر اؤكسوزو گؤرمه ده گؤر تير ـ تير اسير مظلوما آرخا دورور، ظولموكسير شيعه‌نين عالمينين عدلي بزير قبل تعيين وصيّ و وزير هل تري مات بِني و هجر ها عليٌ بشرٌ كيف بشر ربّه فيهِ تجلّي و ظَهر اوُجالاردان اوْدو ـ اوْ حقّي آران قانللي يوْللا يوروب حقّه واران حقّي يايماقدا دورارمو اوْ بير آن وَدك اوجب ها في القرآن اوجب الله علينا و اَمَر ها عليٌ بشرٌ كيف بشر ربّه فيهِ تجلّي و ظَهر قوُتا «ارگين» داها سن ائيله حذر! مدح مولاني دئين كيمدي، مگر

فدوي، حجتِ حق، اهلِ نظر  اوْنلارين سؤزلريدير مدحي بزر «يا لهُ صاحب سمع و بَصَر» ها عليٌ بشرٌ كيف بشر ربّه فيهِ تجلّي و ظَهر
من حاجي سياب وظيفه، موغاندا اوْتورام، سيجيلليم خياودي بيزيم كنديميز پَشكي آدينلي بي كه‌ددي. سالاوان منطقه‌سينن اطرافينان بيزيم اورسوماتيميز بي شه‌ره‌ييط ايدي بيزيم كه‌ده‌كي توْي اوْلاردي توْيدان اوچ گون قاباق كه‌ت ييغيلاردي كه‌ندين هاميسي گئده‌ردي بي گون اودونا، هه‌ره بيري گتيره‌دي او تويون يييه‌سينين قاپيسينا بي اودون آچاردي، صاباحيسينا خانيملار ييغيشاردي او اوده چؤره‌ح بيشيره‌ردي سوهرا گؤره‌دين جم‌له‌نديلر تويو باشلاديلار ائله اون گون گه‌له‌رديلر بئش گون اون گون يييه‌رديلر آخيرده ايندي نه‌مه‌نه نه‌مه‌ر وئرسئيديلر ـ حاج آقا هئله ده‌ييردي ـ بي گون نه‌مه‌ر وئره‌ديلر بيزيم ده‌بيميز اوجور ايدي اونان سوهرا بي ده بي چه‌تين بي مه‌سه‌له بيراسيندئيدي گلين گه‌له‌نده اونون بي جيلو داري اولاردي آتين جيلونان توتاردي قيش زاماني اولاندا ميوه اولمازدي چون ميوه اولمازدي، بئله بئله توپاق قندي وئره‌ديلر به‌ين الينه به‌ي چيخاردي گلين كي آتين اوسته گلردي او آتين اوسته گؤره‌ردين او گلينين گره‌ك باشينا بي او قندين يا او آلمانين يا نارين بيرين ويرئيدي ايندي موصيبه‌ت اوندئيدي كي گلينين گؤزونه ده‌يه خانيملار او زامان تجربه‌له‌ري واريدي خانيملار گؤره‌ردين گه‌تديلر او گلينه تاپشيرارديلار كي بالا الو قوي گؤزو اوستونه بلكه او داش آتاندا شئي آتاندا قندي آتاندا آلما نار يوخدو آخي قيشدي داي داغ يئريدي، قندي آتاندا بلكه سنين گؤزووه ده‌يمييه بيزيم يئرله‌رين رويشي اويدو او جيلوداري كي چه‌كه‌ردي اونا پول وئره‌رديلر، كندين آغ ساققالي‌نين قاپيسينا گليني آپارارديلار بئله بئله بيزيم روشلريميز او سه‌يقئيدي، والسلام عليكم و رحمة‌الله عزيزييه‌م اويان داغلار آل قانا بويان داغلار بويان ظولمت خانادي اويان نئجه‌دي داغلار تقدير قضا قوت بازو ايله دؤنمز بير شمعي كي حقدن يانا هئچ باديله سؤنمز داغلار باشي اوجادي قه‌لبير باجا باجادي بي به‌فالي دوستوم يوخ دئسين حالين نئجه‌دي يارب بلاي عشق ايله قيل آشينا مني بير دم بلاي عشقيدن ائتمه جودا مني آز ائيله‌مه عنا‌يتيني اهلِ عشقيدن چوْخ بلالارا قيل موبتلا مني اؤلونجه گؤتورمه بلاده‌ن اراده‌تيمي من ايسته‌رم بلاني چون ايستر بلا مني تمكين بلاي محبت ده قيلما سوست مني تا دوست طعنه ائديم دييه بي وفا منه والسلام

حسين علي سرخوش‌آم اؤزوم عربلي‌يم، نه‌نه‌م مني عربلي‌ده دوغوب به قول تورك، ده‌ده‌م ده موغان‌لي دي، نه‌نه‌م عربلي دي، عربلي ده اولموشام نئچه ايلدي ده، اؤزومونده سينيم 65 سيننيم وار اؤزومده بازنيشه‌ستم، قديم زامان، قه‌شح 7 كؤچه يايلاق‌آ گئدرديك 7 كؤچه آلاچيق ايدي كوْمئيدي قه‌شح تويوموز اولاردي آبيرلي توي اولاردي قه‌شح، دييه‌رديلر گولرديلر چاغيرارديلار آت چاپارديلار اونان سوهرا جان گلينين باشينا قيرميزي دوواق آتارديلار بي اوشاق مينديره‌رديلر تركينه بي نفرده قاباغيندا زادي توتاردي گؤزگو توتاردي آتين قاباغيندا محله‌جه‌ن مثلا بو گلينين گئديگي يئرهجن هه اونان سوهرا گلينه جاهازا وئره‌رديلر آبيرلي قه‌شح بئله عشاييراييديك او زامان كؤچه‌ريديك دييه‌رديلر اوزاق يولار يوْوخ اولاجاق دييه‌ديك بابام اوزاق يولار نه‌جور قوش اولوب اوچوب موغانا دوشه جوي ارده‌بيله دييه‌رديلر دئمييه‌سن دوزويموش ائله قه‌شح ائمن آبادليق اولوب آللاها چوخ شوكور آللاها مين درجه شوكور دؤله‌ت گله‌نن بري ايمام خومئيني گلنه‌ن بري اوستوموزه گون چيخيب. هه باشيوا دؤنوم بؤيوك كيچيك وارييدي ده‌ده‌ميز دييه‌ردي فيلان يئرده اوتو اوتوراديق فيلان يئرده دو دورارديق نه‌نه‌ميز ها‌كه‌زا بابالاريميز هاكه‌زا او زامان توركه زامان توركه‌سايي زامانيدي امنييه‌ت يوخويدو ته‌زييه ساخلارديق آلاچيق قوراديق زه‌نجيچي ميز اولاردي موللاميز اولاردي آبيرلي بئله آيسان وئره‌رديك شه‌بئح چيخاردارديق گؤزل گؤزل بئله اؤز ايمكانيميز چاتاناجان ياستاما دا اولاردي خيري شريميز قشنگ اولاردي تويوموزدا دا خيري شريميز اولاردي ائله هيندي كي كيمي ... قاچيب چيخارديق چؤله اوفه‌ناردي يانديرارديق اوفه‌نارين‌دا ايشيقين سؤندوره‌رديك اوروس گلر اوباني آلار قاچيب چيخارديق سحره‌جه‌ن قالارديق هاماردا سحر گون چيخاندا گلريح اوبييا آداملاريميزدا گئره‌دي سنگره سحره كيمي سنگرده قالاردي تووه‌حنه‌ن اوروسون قاباغيندا يايلاغا ... قاچيب گيره‌ديك داشين آلتيندا گيزده‌نه‌رديك اوردا آداملاريميزدا گيره‌دي سنگره ... عمل ائلييه‌نده اولاري قيرادي روسو آداملاريميز قيراردي قاباغا چيخان آداملايميزي كي الينده توفه‌نگي وارييدي اولار هه بيز او جوره گونلري كئچيرديك قديم گه‌نه آللاها چوخ شوكور ياخشي گونلردي آللاها مين درجه شوكور ياخشي دؤله‌ت دي ياخچي گونلردي. من حاجي يحيا ناصيري ته‌كه‌چي كندينده‌ن قديم زامان بيز آزديقلاري گؤردوك عرض ائلئييم حضوروا حالا 70 ده‌نه آلاغا آد قوموشلار ميلّت اوت اوتئيدي ائينن حيوان كيمي اوتنان كئچينيردي ايكنجي قديم زامان احترام و اعهتماد و صداقت واريدي بؤيوك كيچيك واريدي ايندي اونان هيندنين حسابلاسان ائله‌سن يئرده‌ن گؤيه‌جه‌ن فرق واريدي ايندي اوشاق كئچيب ده‌ده‌سينده‌ن قاباغا هه‌يا يوخدو قديم بي ده‌نه بيز اؤزوموزو بي ده‌نه سرباز گله‌نده قاچارديق داغلارا گؤروشمزديك عرض ائلئييم حضوروا او زاماندا مراسيم گئده‌ردي بيري بيرينه ائلچي، آي‌نه‌م من گئديم گره‌ك اوغلان به‌يه‌نه قيز گليب بيرين به‌يه‌نه ائله ده‌ده نه‌نه‌ تك فاميل نه‌مه‌نه بيسئيدي اونودا گئده‌رديلر قه‌شه‌ح بي ده‌نه كه‌له‌غايي عرض ائيلئييم بي ده‌نه گوموش اوزوك آپارارديلار وئره‌رديلر اونان عرض ائيلئييم اوزووه قوتاراردي توي اولاردي توي اولان گونوده نه‌غه‌يره‌ردي ائوله‌نردي داي قاباغدا ائوله‌نمزديلر عرض ائلئييم حضوروا او زامان تامام اعهتماد اعتيقاد عرض ائيلئييم حضوروا بؤيوك كيچيك حتا جاوانلار بي ده‌نه آغ ساقالين يانين‌دا الين جئبينه قويمازدي اده‌ب‌سيز دانيشمازدي عرض ائلئييم حضوروا هر شرايط ده احترام، بؤيوگون احترامين گه‌تيره‌رديلرمنتا هيندي اونان هيندييه باخاندا چوخ چوخ فرقي وار فعلا هله بيزده 71 بير ياشيم وار او زامانيكي او زامانين حساب ائله ياوان چؤره‌گي هيندي كي دوگو بيشيريريك عرض ائلئييم ياخشي قزالا بيشيريريك آند اولا آللاهه هنيز تامي وئرمير او ياوان آرپا چوره‌يينين منتا مردوم الان‌ي كي هيندي باخ باخ بو زاداردا رئستوراناردا بو غذاخوريله‌رده وار اونون يئره توكوله‌ن آرتيخ‌لارينان او زامان بي كند اونان ايستيفاده ائلييه‌ردي كئچينه بيله‌ردي هيندي فعلا الحمدوريلاه (الحمدالله) چؤره‌ك چوخدو بولدو عرض ائيلئييم حضوروا چؤرك آياغين آلينا تؤكولور چه‌كمئيينه‌ن چيخيلار اوستونه بئل‌نن ووروللار ماشينلارا ائله او خاطيره ده آللاه دا به‌ره‌كه‌تين كؤتوروب آغيزلاردان تامي دا گؤتوروب‌دي حتا قديم زامان بي ده‌نه كوچه‌ده بي ده‌نه كتده بي ده‌نه ته‌زه چؤره‌ك پيشسئيدي اونون عطرين هامي ايله‌ردي هيندي واللاه گيريرسن ائوه ياپ ياخشي دوگو پيشيريلر عطري آداما هئچ گه‌لميرده اونان سوهرا من بي شئي بيلميرم. اينتيقام آلير مندن عدونو گؤركو كام آلير منده‌ن والسلام آل گونو موزوك: آيگون صمدزاده سؤزلر: آيسئل عليزاده اوْتوروب تك ـ تنها اؤز اوْتاغيمدا، سنين آد گونونو قئيد ائديرم. اليم ال چكمه‌يير، ياش ياناغيمدان، سنين شرفينه ساغليق  دئييرم. ناغارات: عؤمرونه داها بير ايل گلدي سنين، هله نئجه ايللر سندن اوزاقدا. من سنين قوْناغين بيلمه‌ديم، بوگون، گؤرن كيملر سنه قوْناقدي. تئلئفوْنوم سوسور، قاپيم دؤيولمور، شمعله ياواش ـ ياواش اَريييب سؤنور. اؤز دوْغوم گونونده يئرين گؤرونور، سنين آد گونونو قئيد ائله‌ييرم. بوگونون سئوينجي، كدري منيم، تكجه هديّه‌لر سنين اوْلاجاق. اوْنلارين ايچينده يوْخ آختارسان دا، تك منيم هديّه‌م بيل، اوْلماياجاق. آد گونون موبارك موزوك: اسرايل كريم‌اوْف سؤزلر: حؤكمه‌م محمود ايلك باهاريم، ايلك يازيمسان، قلبيمده‌كي اولدوزومسان، منيم شيرين آوازيمسان، گولوم آد گونون موبارك. ناغارات: آد گونون، آد گونون، گولوم، آد گونون موبارك. گؤزلليك ده يوْخدو تايين، جاماليندير گونوم، آييم، محبّتيم، سئوگي پاييم، گولوم، آد گونون  موبارك. ناغارات: دونيا هئچدير سنسيز منه، سن هر شئيدن عزيز منه، سنده يئتديم خوْشبخت گونوم، گولوم، آد گونون موبارك. آد گونون موبارك موزوك: موسي موسي‌يئف سؤزلر: ووقار احمد قيز: دوستلار دوْغما سن سنين اؤنوندو، سن سانما بو گونو عادي گونوندو. سئوين، اي عزيزيم، باخ، آد گونوندو، طالعينده سنين ان شاد گونوندو. اوْغلان: بئش گونوك دونيادا بير ايلده اؤتدو، حيات باغچاسيندا بير گول ده بيتدي، ييغيشديق مجليسه، ساغليقدير، دئديك، سنين شرفينه، بو شاد گونونه. ناغارات: بيرگه: تبريك سؤيله‌ييريك سنه اوركدن، خوْش گون ديله‌ييريك سنه فلكدن. هئچ سئچيلمه‌ييرسن واللاه ملكدن، آد گونون موبارك، موبارك اوْلسون. اوْغلان: بو گون بير اينسانين تولّدودور، دوستلار شادليق ائدير، هامي رقص ائدير. قدح جينگيلده‌يير، باده سس ائدير، آد گونون موبارك، موبارك اوْلسون. قيز: سببكار اؤته‌نين خياليندادير، ياشانيق خوْش  گونون رؤياسيندادير. گله‌جك گونلرين دونياسيندادير، آد گونون موبارك، موبارك اوْلسون. آدام اوْل موزوك و سؤزلر: خانيم ايسماييل قيزي بير سؤزو زَهَردير، اؤزو بير تَهَردير. بو نه درددي من دوشموشم، آللاه، عؤمروم هدر گئدير. ناغارات: يوْلدان ائدن خوْش سؤزلرين، دوشمور ديليندن. يا سئو مني، يا اوزاق دور، بئزديم اليندن. آدام اوْل، آدام اوْل، شوْر گؤزلوك ائتمه. قيز گؤرن كيمي اؤزوندن گئتمه. آدام اوْل، آدام اوْل، آليشيب ـ سؤنمه. آدام اوْل، آدام اوْل، كؤلگه‌يه دؤنمه. تَرسييه بير يانا، گيره‌جك من دوْنا. اوْ قَدَر يالان دئييركي، واللاه، اينانميرام اوْنا. آزادليغي گؤرنده من موزوك: راميز موصطفايئف سؤزلر: ووقار احمد حيات يوْلوم قَتيلَشدي، عؤمروم ـ گونوم چتينلشدي. آمّا قلبيم متينلشدي، آزادليغي گؤرنده من. روزي قادين كئچيد دوورو، دالدا قوْيدو بئجدي دؤورو. ياشاييريق، مست دؤورو، آزادليغي گؤرنده. بالدان شيرين آزادليغيم، هم سئوينجيم، هم شادليغيم. گئچن دؤوره بير يادليغيم، آزادليغي گؤرنده من، 70 ايلليك ذيلّت اوْلدو، ايندي خالقيم ميلّت اوْلدو. شوكر آللاها فورصت اوْلدو، آزادليغي گؤرنده من. آل بايراغيم اوچ رنگليدير. خالقيم صولحون چلنگيدير. آذربايجان بير رنگليدير، آزادليغي گؤرنده من. آذربايجان موزوك: جاوانشير قولويئف سؤزلر: فاييق باقرزاده خاروقه‌لر يوردو، وطن، شرفيمسن، قودرتيمسن. بير آرزوم بير ازل گوندن، ماهني دئييم باهاريندان، قوْي ديللرده اوْلسون داستان. بئشيگين آغ گونلرين، توكنمزدير معدنلرين. چيچك آچير عمللرين، آيا، گونه اوُجاليرسان، سن قارداشليق تيمثاليسان. دَييشيريك طبيعتي، آشيب ـ داشيب ائل ثروتين. آرتير هر گون شان ـ شؤهرتين، اؤيونوروك سنله، وطن، گؤزل يوردوم، آذربايجان. آذربايجان قلبيميز اوْيانسين بوُ نغمه‌دن، تر گوللر آچيلير خوْش گلمه‌دن. قيلينج دا سييريلدار اؤز قينينان، مئيدانا آتيلير هر ايگيدلر. ناغارات: دونيايا، جاهانا ياييلسين بو سس، اوْخورسان بو ائللر، قلبينده هوس. قان يئنه اوْيناسين دامارلاردا قان، گؤي سسين اوُجالسين، آذربايجان. اؤزونده ياشادير هر سؤزونو، بو توْپراق ابدي بير گولوستان. يوردومون هر قيزي ملك كيمي، هر قيزين يانيندا بير ايگيد آسلان. آذربايجان موزوك: امين ثابيت اوْغلو سؤزلر: بختيار واهابزاده آذربايجان، سنسن منيم اولويّتيم، شان ـ شؤهرتيم، آدين منيم اؤز آديمدير، سنسيز منيم نه قييمتيم؟ آذربايجان، آذربايجان. نَفَسيميز بابكلرين، صابيرلرين اوْد نفسي. ماهنيميزدا ياشار بيزيم، بابالارين آدديم سسي. آذربايجان، آذربايجان. بيز تاريخه سيغينماديق، دونن وارديق، بو گون واريق. بيز دوستلوغا گووه‌نرك، گلجگه آدديملاريق. آذربايجان، آذربايجان. آذربايجان  منيم عشقيم، منيم آنديم، منيم آنام. بيز ايكيميز بير توْرپاغيق، منده سنين بير پارچانام آذربايجان، آذربايجان. آذربايجان موزوك: امين ثابيت اوْغلو سؤزلر: احمد جاواد توْرپاغينا جان  دئميشم، سوُيونا مرجان دئميشم، جانيمي قوربان دئميشم. آي  جانيم، گؤزوم، آذربايجانيم. ناغارات: بوُلاقلاريم شربت دادير، آرزولاريميز هله دالدادير، تبريزين گؤزو، گؤزو يوْلدادير. آي  جانيم، گؤزوم، آذربايجانيم. جان، جان، جان آذربايجان! قاراباغيندا شوخ بولبولون وار، بالداندا شيرين ديلين وار، توركوستان كيمي بؤيوك ائلين وار. آي جانيم، گؤزوم،  آذربايجانيم. جان، جان، جان آذربايجان! آذربايجان موزوك:  زينال بابازاده سؤزلر: عاديل بابايئف وطنيميز بير خزانسيز  باغچادير. ايللر بوْيو نؤوباهاري وار اوْنون. يام ياشيلدير  آغاجلاري، گوللرين، هر فصيلده مين نوباري وار اوْنون. ناغارات: آناميز، جانيميز، ائلين شؤهرتي، گؤزو، صؤحبتي آذربايجان. صولحون كئشيگينده مؤحكم داياناق، قودرتيله نئفت چيخارير دريادان. سيس داغلاري اؤزلريندن بينادان، فرهاد كيمي اوْغوللاري وار اوْنون. فخر ائله‌سين، وطنيميز اؤيونسون، اوْنون قلبي، قلبيميزده دؤيونسون. ائللريميز توْي پالتاري گئيينسين، گلجگين، خوْش گونلري وار اوْنون. آذربايجان موزوك: رشيد شفق سؤزلر: محمّد شهرزاد كؤنلوم قوُشو قاناد چالماز، سنسيز بير آن، آذربايجان. خوْش گونلرين گئتمز بير آن خياليمدان، آذربايجان. سندن آيري دوشسمده، من عشقين ايله ياشاييرام .. يارالانميش قلبيم كيمي، قلبي ووران آذربايجان. ناغارات: آزادليغين بيزه مَلهم، سنه درمان، آذربايجان. دور آياغا، يا آزاد اوْل، يا تامام يان، آذربايجان. بسدير فراق اوْدلاريندان، كول اَلَندي باشيميزا. قوْلو باغلي قالاجاقدير، نه واختاجان آذربايجان؟ وطن آدلي مكتبينده، جان وئرمگه اؤيره‌نميشيك. اوستاديميز دئييب هئچدير، وطنسيز جان، آذربايجان. آذربايجان موزوك و سؤزلر: موسلوم ماقوْمايئف اي عزيز آنام، آذربايجان، سنه باغلييام، آذربايجان. عؤمرومون معناسيسان، آذربايجان، قارداشليق دونياسيسان، آذربايجان، آنامين آناسيسان، آذربايجان. اي آنا يوردوم آذربايجان، چينارلي يوردوم، آذربايجان. سنسن آرزو، ظفريم، آذربايجان، گونشلي آل سحريم، آذربايجان، گؤزلليكلر مسكنيم، آذربايجان. آذربايجان موزوك: حيكمت ميرممّدلي سؤزلر: ووقار احمد اوْغوم يوردوم، اوْدلار ائليم، سنه مين يوْل من جان دئديم. «يئرده گزديم، گؤيه گزديم؟»، سنينله‌يم، آذربايجان. ايسيقلالدا پك جوْجوغام، چنلي بئلي قوْچ اوْغوزام. رؤوشن اوْغلوم، نيگار قيزيم، آذربايجان، آذربايجان. ممّد عمين بير اؤندردي، بير گونش تك نور ساچيسان، بير مودريك تك قوْجاليرسان، قوْجا بابام آذربايجان. آذربايجان موزوك: نائيله ميرممّدلي سؤزلر: ووقار احمد اوزون ايللر بوندان اؤنجه، پايتاخت اوْلدوقجا گنجه. نه‌لر چكدي بو شهريم، موساواتا يار وئرينجه؟ ممّد امين، جان اوْل امين، قالخان بايراق بيرده ائنمز. ابديدير عمللرين، يانان گونش بيرده سؤنمز. اونوتمادي سني ميلّت، اولو اؤندر، اونو اؤندر. مفكوره‌نله دؤولت ياشار، اونو اؤندر، اونو اؤندر. رسولزاده هاراييدير، جومهوريّت بايراميدير. دؤولتچيليك بايراميدير، بايرامينيز موبارك، هئي. آذربايجان موزوك: نريمان ممّداوف سؤزلر: علي حيدر قنبراوف داغلارين بولود قوجان، داشلاريندان ككليك اوچار، تارلالاري عطير ساچار، اوْ هانسي مكاندير؟ شكي شيروان، اوْ لنكراندير، آذربايجاندير. بالامليسي اؤز بولاغي، حئيران ائدير چوْخ قوْناغي، اوْردوبادين  مئيوه باغي، اوْ هانسي مكاندير؟ اوْ نخجيواندير، نقشي ـ جاهاندير، آذربايجاندير. يئر آلتيندا ثروتي وار، هر اؤلكه‌ده حؤرمتي وار، يئنيلمه‌ين دؤولتي وار، اوْ هانسي مكاندير؟ اوْ موغان دوزو، اوْ قاراباغدير، آذربايجاندير. آذربايجان بايراغي موزوك: نائيله ممّدلي سؤزلر: ووقار احمد ان عزيز، ان موقدّسدير، ائنيلمزدير، تورك بايراغي. دالغالاندي، نفس كسدي، ياغي سالار تورك بايراغي. ناغارات: اوچ رنگيلي بير بوْياسي  وار، دونيادا تورك دونياسي وار. ميلّي همين هاواسي وار، آذربايجان بايراغي‌نين. يوكسه‌ليب ـ ائنمز، آلوْوو سؤنمز، ساواشدا گئري دؤنمز ـ آذربايجان بايراغي اوْنو اؤندر ياديگاري، آزادليغا اعتيباري، قهرمانليق ميصراعلاري، سنده ياشار تورك  بايراغي. آذربايجان قاديني موزوك: تاميللا ممّدزاده سؤزلر:  زيور آغايئوا آغير يوْللاردا گئچيب آذربايجان قاديني. خوْش طوفانلاردا گئچيب آذربايجان قاديني. نيظامي‌يه سود وئريب، بابكه اؤيود وئريب. نه قدر ايگيد وئريب آذربايجان قاديني. دوزلرده پامبيق اَكير، داغلاردا ايشيق چكير، قورور، بزه‌يير،  تيكير آذربايجان قاديني. ويجداني لكه‌سيزدير، گؤيلر كيمي تميزدير. حكيمدير، موهنديسدير آذربايجان قاديني. هم شرفلي، هم مغرور آذربايجان قاديني باخيشيندا شفق، نور، هر شئيدن اوستون توتور شرفيني، آديني. آذربايجان قيزلاري موزوك:  نريمان ممّداوْف سؤزلر: زينال بفا حوسنو دوم آغ ـ قوْشقار  قاري، ياناقداري ـ گؤيچك ناري، آغ گونومدور قارا خالي، سؤز ـ صؤحبتي لاچين بالي، گؤزلر بير جوت قارا شاني، يئر اوزونده گؤزل هاني، آذربايجان قيزلاري تك. تارلالاردان گلير سسي، گوموش چؤللر آغ سوفره‌سي. بئشيگيدير ماوي خزر، اؤلكه‌لرين نورلا بزر، بسته‌كاردير، نغمه‌لري نئچه ـ نئچه ائلده گزر. آذربايجان قيزلاري‌نين. هؤروكلري سئير ائت بير آز، بيري كوردو بيري آراز. صداقتي صاف، تميزدير، محبّتي گور دنيزدير، بير تئلين، اينانين سيز، دَييشمه‌ريك جاهانا بيز، آذربايجان قيزلاري‌نين. آذربايجان قيزييام موزوك: علي اكبر تقي‌يئف سؤزلر: واليده حسين‌اوا من بو ائلين قيزييام، آنامدير آذربايجان. من اوْنون سينه‌سيندن، سود اَميب زامان ـ زامان. بؤيويوب بوْي آتميشام، صاف سولاري قانيمدير. اوجا داغي ووقاريم، توْرپاغي درمانيمدير. ناغارات: فرهاد داغدا كولونگوله، صورتيمي قازيبدير. شيرين صداقتيمين، تاريخلره يازيبدير. قريبين صنمي‌يم، كوْراوغلونون نيگاري! نبي‌يه حجر اوْلوب، دوْلانميشام داغلاري دئميرم بيردنه‌يم، گؤزلليك اولدوزويام، هر ائلين اؤز اؤولادي، آذربايجان قيزييام! بو توْرپاق گؤزلريمه، رنگيندن رنگ وئريبدير. سسيمه اؤز سسيندن، سولار آهنگ وئريبدير. آي وئريب آي حوسنومه، لاله‌‌لر دوْداغيمي، گونش شفقلريله، بوْياييب ياناغيمي آذربايجان قيزييام موزوك و سؤزلر: نيام‌الدّين موسي‌يئف قلبيم دوْلو اوْدلا، غمله، كدرله، گل مني ديندير، قلبيم سنيندير. ناغارات: سنه چوْخ يالواريرام، عشقيندن من يانيرام. گئجه‌لر سيزلاييرام صوبحه‌دك اوْدلانيرام. گل، وفالي ياريم، گل، گل، گول اوزلو ياريم. آذربايجان قيزييام، پارلايان اولدوزويام گل منه اينان عشقيم تميزدير. بو تميز عشقيم، جوْشقون دنيزدير. آذربايجان قيزلاري موزوك: روح‌انگيز قاسيم‌اوا سؤزلر: دينسيز موصطافايئف قيش اؤتر، باهار گلر، هؤرويونوز ايپك اوْلار، گؤزونوزده دونيا گولر، باخيشينيز چيچيك اوْلار. ناغارات: لاله‌نين اؤزوندن گؤزل، بوُلاغين گؤزوندن گؤزل، قلبيمين سؤزوندن گؤزل آذربايجان قيزلاري. اورگيمه سئودا دوشدو، گيزلي ـ گيزلي اوْدا يانديم. آي دوْلاندي، ايل  اؤتوشدو، من سئوگيمي عؤمور سانديم. ناغارات: داغلارين گولوندن گؤزل، باهارين گولوندن گؤزل، دورنانين تئليندن گؤزل آذربايجان قيزلاري. قاراگيله گؤزونوزو گونه، آيا دَييشمه‌رم. شيرين ـ شكر سؤزونوزو بو دونيايا دَييشمه‌رم. ناغارات: دالغالي دنيزده گؤزل، سئودالي اولدوزدان گؤزل، لاله‌دن نرگيزدن گؤزل آذربايجان قيزلاري. آذربايجان، دونيام منيم موزوك: راميز ميريشلي سؤزلر: ممّد آراز قاياليقدا بيتر چيچك، چيچكليكده بير قايا تك، اولدوزلارا سس دوشه‌جك. آذربايجان، دونيام منيم! قارتاللاري اوْد قانادي، اوْغوللاري شيمشك آدلي، آنا وطن كاييناتدير. آذربايجان، دونيام منيم! دوستدان اوجا  زيروه وارمي؟ سؤزدن شيرين مئيوه وارمي؟ بوندان گؤزل  تؤحفه وارمي؟ آذربايجان، دونيام منيم! دوستلارينا اوفوق ـ  قاپي، نغمه دوْلو سؤز كيتابي، آغ بولودلار، بير آت چاپير آذربايجان، دونيام منيم! آذربايجان عسگري آذربايجان  توْپراغيندا بوْي آتميشيق بيز، تاريخلرين اوْتاييندا گلر سسيميز. بير دوشمنه باش اَيمه‌ديك، اوْغوز نسليميز، بابالارين قاني آخير  داماريميزدان، آذربايجان عسگريييك، بو آدا قوربان. باشيميزدان  اوستونده‌دير اوچ رنگلي بايراق. اوّليميز، آخيريميز بو آنا  توْپراق. بو توْرپاغين كئشيگينده عزمله دورماق بو ميلّتين اوْغلو  اوچون شؤهرت، شرف، شان، آذربايجان عسگريييك، بو آدا  قوربان. قارا توْپراق وطن اوندو هونريميزدن، اورگيميز خبر  وئرير ظفردن. شهيد روحو باخير بيزه گؤيلريميزدن، سيپر چكر  سينه‌سيندن يوردا هر زامان، آذربايجان عسگريييك، بو آدا  قوربان. آذربايجان گؤزللرين موزوك: راميز ميريشلي سؤزلر:  فيكرت قوْجا بير قييغاجي باخيشيندان بير عؤمور ـ گون  ايشيقلانير. ساچلاريندا گئجه ياتار، گؤزلرينده گونش يانار، آذربايجان گؤزللري. تره سومو بير علمدير، غضبي طوفان  ائيله‌ير. عشقي، محبّتي ايله داشيدا اينسان ائيله‌ير، آذربايجان  گؤزللري. هئچ گؤرمه‌يك گلريني، گولوش آغ گونوموزده. ناموسوموز، قودرتيميز، چيچگيميز، گولوموزدو، آذربايجان  گؤزللري. آذربايجان مارالي خالق ماهنيسي گزمه مندن آرالي،  كؤنلوم سندن يارالي گؤزلرينه حئيرانام، آذربايجان مارالي. ناغارات: سن بوُلاق اوسته گزنده، قيقاجي باخيب گولنده آلدين  صبرو قراريمي، آذربايجان مارالي. من قوربانام گؤزلره، شيرين  ـ شيرين سؤزلره بير قوْناق گل بيزلره، آذربايجان مارالي. ناغارات: اوْ گونه قوربان كسرم، گلمه‌سن سندن كوسرم گزرم  سندن آرالي، آذربايجان مارالي گئدك قيرخ قيز يايلاغينا، جئيران  ـ جويور اويناغينا. ائنك عيسا بوُلاغينا، آذربايجان مارالي. ناغارات: تورش سو اوْلسون يايلاغيميز، گؤزل شوشا  اوْيناغيميز. سن اوْلاسان قوْناغيميز، آذربايجان مارالي. آذربايجان اوْغلويام موزوك: علي اكبر تقي‌يئف سؤزلر: حافيظ باخيش اوزاق ـ اوزاق ائللرده آديم وار، عونوانيم وار. داستانلارا سيغمايان شؤهرتيم وار، شانيم وار، قهرمانلار ايچينده نئچه قهرمانيم وار. جاوانشيرم، بابكم، نبي‌يم، كوْراوغلويام، آذربايجان  اوْغلويام گؤي گؤل درين دوشونجه‌م، دَلي داغ ووقاريمدير، كور، آراز جوْشقون قانيم، خزر شاه داماريمدير، جان درماني ايسته‌سن، ايسته اي دوست، واريمدير. توْرپاغيم بوْل، سوُيوم  بوْل آرانلييام داغلييام، آذربايجان اوْغلويام نيظاميلر اؤولادي، نسيميلر نسلي‌يم، يوردوم اوْدلار يوردودور، من گونش  نفسلي‌يم، طبيعتيم بئله‌دير توْي ـ بايرام هوسلي‌يم اورگي  دوست سوراغلي سوفره‌سي قوْناغلييام آذربايجان اوْغلويام آذربايجان ـ توركيّه موزوك: ائلدار منصوراوف سؤزلر: بختيار  واهابزاده بير ميلّتيك، بير دؤولت، عئيني آرزو، عئيني نيّت، هر  ايكيسي جومهوريّت، آذربايجان ـ توركيّه! بير آنانين ايكي اوْغلو، بير آغاجين ايكي قوْلو، اوْدا اوُلو، بوُدا اوُلو، آذربايجان ـ توركيّه!  آنا يوردا يووا قوردوق، آتا يوردا كؤنول وئرديك. آنا يوردوم،  آتا يوردوم، آذربايجان ـ توركيّه! بيردير بيزيم هر حاليميز، ديله‌ييميز، آماليميز، بايراقلاردا هيلاليميز، اذربايجان ـ توركيّه! ديله‌ييميز بير، دينيميز بير آييميز بير، ايليميز بير عشقيميز بير،  يوْلوموز بير آذربايجان ـ توركيّه! آذربايجان جئيراني خالق  ماهنيسي سنين كيمي يار هاني، آذربايجان جئيراني؟ قارا قاشين  گؤزلرين، من عاشيقين درماني. ناغارات: يئريشينه، بالا،  گليشينه، بالا گولوشونه قوربان، ائيله‌مه گل باغريمي قان،  سئوگيلي جئيران. گل، آي قارا تئلليم، گل آي شيرين ديلليم، گل  آي اينجه بئللي. گؤزله‌ييرم آي گله عهده وفادار گله. گؤزلريمه  بير آزدا، هله اومود وار گله. آي ساللانيب گلن يار، آياق ساخلا،  سؤزوم وار. قوْي بير باخيم دوْيونجا، گؤزلرينده گؤزوم وار آذربايجان موزوك: جاهانگير جاهانگيراوْف سؤزلر: زينال  جابّارزاده سينه‌ن اوستو الوان، گول ايچينده هر يان آنا يوردوم،  اي منيم، اؤز آذربايجانيم. بابالارين ياديگاري، اي قديم توْرپاق. وار ـ دؤولتين گلمز سانا، بوتون عالم حئيراندير آنام آذربايجان. اورگينده اوْد وار، ووقاريندير داغلار. سنه نغمه سؤيله‌يير سن  كورون آرازين. بابالارين ياديگاري، اي قديم توْپراق. وار ـ  دؤولتين گلمز سانا. بوتون عالم حئيراندير آنام آذربايجان. وطنيم، اورگيم، آذربايجانيم وار اوْل! آذربايجانا گلسين موزوك:   توفيق قولويئف سؤزلر: سولئيمان روستم وطنيمين سئيرينه  چاغيريرام ائللري، ثروت گؤرمك ايسته‌ين آذربايجانا گلسين. بزه‌نيب باشدان ـ باشا شهرلري كَندلري، جنّت گؤرمك ايسته‌ين  آذربايجانا گلسين! پاييزيندا، قيشيندا، باهاريندا، يازيندا، دينير  دوْستلوق نغمه‌سي كؤنوللرين سازيندا. صاباحا آدديملايان مرد  اوْغلوندا، قيزيندا، غئيرت گؤرمك ايسته‌ين آذربايجانا گلسين! باغچالاري، باغلاري زاوالسيزدير قيش ـ باهار. محبّتين،  شؤهرتين دولاشير دييار ـ دييار. آل بايراقلار آلتيندا آلنين  آچيق، باختي يار، ميلّت گؤرمك ايسته‌ين آذربايجانا گلسين! آذربايجانيم موزوك: سعيد روستم‌اوْف سؤزلر: عاديل بابايئف چايلارين آخاريني سئوميشم، داغلاري‌نين ووقاريني سئوميشم، گول نفسلي باهاريني سئوميشم، سنسن منيم عشقيم، سؤزوم،  داستانيم، فخريم، شانيم، دوْغما آذربايجانيم. قوجاغيندا كور آراز  قاريشير، اؤولادلارين آيلا، گول‍له ياريشير. شؤهرتيندن مين بير  دييار دانيشير. سنسن منيم عشقيم، سؤزوم، داستانيم، فخريم،  شانيم، دوْغما آذربايجانيم. باهار گليب توْرپاغينا، داشينا من  وورغونام سنين گنجليك ياشينا. اؤولادينام، قوي دوْلانيم  باشينا، سنسن منيم عشقيم، سؤزوم، داستانيم، فخريم، شانيم،  دوْغما آذربايجانيم. آذربايجانيم موزوك: رائوف حاجي‌يئف سؤزلر: انور علي‌بيگلي اؤزون كيمي ووقارليدير اوجا داغلارين، حوسنونه بير ياراشيقدير ياشيل باغلارين. بيزيمله بير   باشلاميشدير  گؤزل چاغلارين. يوردوم، يووام، مسكنيمسن،  آذربايجانيم، آنام، دوْغما وطنيمسن، آذربايجانيم. ائل بيلير كي،  توكنمه‌ين ثروتين واردير، سينه‌ن اوستو آغ پامبيقلي گئن  تارلالاردير، بوروقلارين گؤي خزرده قاتار ـ قاتاردير. يوردوم، يووام، مسكنيمسن، آذربايجانيم، آنام، دوْغما وطنيمسن،  آذربايجانيم. آذربايجانيم منيم موزوك: علي اكبر تقي‌يئف سؤزلر: علي اكبر ضيياتاي باختيمين گونشيسن، باختيما دوْغان  گونش. قلبيمين آتشيسن قلبيمه دوْغان آتش. ناغارات: گوللر، چيچكلر آچير، قوْينوندا صاف نيّتيم، سنين سعادتينله يارانميش عادتيم. فيكريم، عشقيم، حياتيم، شؤهرتيم، شانيم منيم. سنسيز  آنيلماز آديم، آذربايجانيم منيم. نَفَسين سحر مئهي، نغمه‌دير  كولكلرين قلبيمين آتشيدير آذربايجانيم منيم. آذربايجانين گؤزل  قيزي كؤنلومه نغمه دوْلو سئوينج دوْلو، آرزو دوْلو بو يوْل  سئوگي يوْلو سئوگي يوْلو ايشيق يوْلو. دؤنوشوموز حاقّا  دوْغرو، يا ربّيميز، بيزي قوْرو. اوْخو گؤزل، اوْخو سسين، صدالانسين صولحه دوْغرو ناغارات: قيزلارين ايچينده سانكي،  بير چيچكسن، اولوي بير ملكسن وطنه گركسن. آذربايجانين  گؤزل قيزيسان، اوْخو، سئويندير، يئني بيزي سن. اوْخو محبّتلن  اولويّتلن صداقتدن، سعادتدن. اوْخو نغمه‌ميزي، يئنه اوْخو منيم  كؤنلوم سني دينله‌يير. محبّتدن بير چلنگ هؤر، آلقيشلاسين  سني ائللر، بخشيش اوْلسون سنه گوللر، تعريف دئسين سنه  ديللر. آذربايجان توْرپاغي اوْلموشام من يوردومون نابرانيندا،  گؤي گؤلونده نووخاني باغلاريندا، ديگر صفالي يئرينده. گؤز  آچاندا باكيدان آلميشام من ايلهاميمي، نئجه‌ده سئومه‌ييم من،  دوْغما آذربايجانيمي. ناغارات: آذري توْرپاغي‌نين هاميميز  اؤولاديييق، باكي بيزيم آناميز، اوْنا جانلا باغليييق. سن ساچ، اي  گونشيم، آذربايجانيم، عزيزدير منيم وطنيم، من باغلييام باكيما. عزيزدي باكيمين تاريخي، كئچميش دونياسي، شيروان شاهلار  سارايي، ايچري شهر، قيز قالاسي. اوْ واختيدا بو گونه كيمي  عزيزله‌ير ياديگاري، كئچميش ايللر خاطيري، آذربايجان ديياري گئديكجه قديم باكي گونو ـ گوندن جاوانلاشير، ماوي خزر، هر  يان الوان، ياشيللاشير. تئز ـ تئز قوْناقلار آخيشير، وطنيم چوْخ  گؤزلدير، هامي دئيير دانيشير. آي آداش موزوك: جاوانشير  قولويئف سؤزلر: راميز رؤوشن آي آداش، ياواش ـ ياواش گليب  چاتديق اللي‌يه. نه تعريفه مؤحتاجيق، نه ده كي، تسلّي‌يه. اؤتن  گونه گون چاتماز، گلن صاباحدا نه وار؟ سنين بويون اوزوندو، باخ گؤر، قاباقدا نه وار؟ آغاج اوْلسان، سن ايندي چينار اوْلاردين،  آداش. بو شهرده نه هوندور بينا اوْلاردين، آداش. بيزه ده اوْ  بينادان، بلكه اوْتاق دوشردي هئچ اوْلماسا، چيناردان بيرجه  يارپاق دوشردي. آي قيز موزوك: جاهانگير جاهانگيراوْف سؤزلر: زينال جاببارزاده مني آتدين، آي قيز، آي قيز، آتشه، بسله‌مكدير عشقيني، اينان، پئشه‌م. آتاقدين، مني سئودين،  سؤيله بس نئچون؟ دوْلدور عشقين شربتيني، وئر ايچيم. سؤيله، سؤيله سنه بئله نوْلدو، يار؟! ناغارات: چاغيريرام گل،  هارالاردا قالميسان، مني اينجيتمه. يالواريرام يار، مني آتما، ترك  ائتمه. يوْللارينا باخا ـ باخا قالدي گؤزلريم، سنه چوْخدور  اورگيمده سؤزلريم، سؤيله، سؤيله سنه بئله نوْلدو، يار؟! گؤزوم  يوْلدا قالدي، قالدي آي گؤزل پاييز گلدي، يارپاقلار اوْلدو خزل. آي  قيز موزوك: قولو عسگراوْف سؤزلر: توْفيق بايرام سنده واردير  ازل گوندن اعتيبار، آي قيز عشقيميزدير هئچ سوْلمايان ايلك  باهار، آي قيز. اوغرون ـ اوغرون منه طرف بزه‌ر سالاندا، اورگيمه شفق چالير اوْ گؤزلر، آي قيز. ناغارات: يوْخ لاله آل  ياناغين، يوْخ آلان گؤزون، خوْشدور منه ساده قلبين، صؤحبتين،  سؤزون. كؤنول سئون گؤزل اوْلار، بيليرسن اؤزون اورگيمده  بيرجه سنه عشقيم وار، آي قيز. سنه اورك سؤزلريمي آچيب  دئينده، شيرين آرزو، تميز نيّت اوْياندي منده. ايلك باهاردا ايلك  قارانقوش اوچوب گلنده، توْيوموزدان خبر وئرسين كامان، تار،  آي قيز آي قيز موزوك: ذاكير باغيراوْف سؤزلر: حسين عاريف اوْيانيب سحر ـ سحر، باغچايا گيرديم، آي قيز. بير دسته چيچك  دريب، بيزه گؤندردين، آي قيز. ياناقلارين قيزاردي، گؤزلرين  گولومسه‌دي. ائله بيل باخيشلارين منه، شعر ياز، دئدي. گولوشونو، سؤزونو، صؤحبتيني خوْشلارام، من سنه شعر دوْلو  بير اورك باغيشلارام. آي قيز موزوك: سعيد روستم‌اوْف سؤزلر:  عاديل بابايئف سيغال وئريب گول چؤهره‌نه سئيره چيخدين  يئنه، آي قيز! وورغونام ازل باشدان بو شؤهرتدير منه، آي قيز! اورگيمي گيزلتميشم تئللري‌نين آراسيندا قوْي سؤيله‌سين  آخشام، سحر اؤز عشقيمي سنه، آي قيز! گؤزوم گؤرموش،  كؤنلوم سئوميش، سؤيله منه گوناه وارمي؟ اينانميرسان صاف  عشقيمه يوز يوْل مني سينا، آي قيز! اورگيمي گيزلتميشم  تئللري‌نين آراسيندا قوْي سؤيله‌سين آخشام، سحر اؤز عشقيمي  سنه، آي قيز! چيخات مني بو اوْدلاردان، قوْيما يانيم فراقينه. ساللام عاشيق اورگيمي بوندان بئله قانا، آي قيز! اورگيمي  گيزلتميشم تئللري‌نين آراسيندا قوْي سؤيله‌سين آخشام، سحر  اؤز عشقيمي سنه، آي قيز! آي قاداسي خالق ماهنيسي قاشلارين   هيلال، آغ اوزونده خال منده يوْخ قرار، آي قاداسي ناغارات: لبلرين شكر، اولماسام اگر، كيم نازين چكر، آي قاداسي يانديم  عشقينه، قوربانام سنه، ناز ائتمه منه، آي قاداسي. آي قارا قيز خالق ماهنيسي آي قارا قيز، گئتمه، سنه سؤزوم وار، عالم بيلير  گؤزلرينده گؤزوم وار. هئچ دئميرسن آيريليق وار، اؤلوم وار. ناغارات: آي نه‌نه‌م قوربان، قاي نه‌نه‌م ده قوربان. آمان، آمان  اؤلورم. سني من سئويرم. گليرسن، گل آليم سني گلميرسن،  اؤلورم. درديندن اؤلورم. قارا قيز چيخيبدير داغين باشينا خوْنچالار دوزولوب اوْنون باشينا. من قوربانام قارا قيزين  قاشينا. آي قاشي ـ گؤزو قارا قيز خالق ماهنيسي بولبوللر گزر  باغي، يار گلر، سوزر باغي. دوْداغين گول غونچه‌سي آچيلسا،  بزر باغي. ناغارات: تئللريني يان دارا، قيز، اي درديمه چارا، قيز، آي قاشي ـ گؤزو قارا قيز، ائيله درديمه چارا، قيز. من عاشيقم  حالينا، اوزده قارا خالينا. لاله بنؤوشه يئتمز، يارين گول  جامالينا.  بولود اؤتر هاني؟ قاشي كيمي ياي هاني؟ گزديم ائلي ـ  اوْباني ائلده سنه تار هاني. آي قلبي كؤورك موزوك: راميز  ميريشلي سؤزلر: فيكرت قوْجا بير كلمه سؤزون دَيدي خاطرينا، آي قلبي كؤورك، نه دئديم سانا. يادا سالديم، خبر آلديم، سني  يوْللاردان، ايزلردن من. ناغارات: سولار قاينادي، مني قينادي، ياندي لاله‌لر اوُتانديغيندان.  گوللر اوْياندي، الوان بوْياندي، عشقيمين اوْدو قلبيمده ياندي يادا سالديم، خبر آلديم، سني  يوْللاردان، ايزلردن من. آي قيز موزوك: بهرام نصيب‌اوْف قاشلارين كاماندير، آلا گؤزلرين هر بالدان، شكردن شيرين  سؤزلرين بيليرم سئويرسن، آمّاكي، نه‌دن عشقيني قلبينده سن  گيزله‌ديرسن. ناغارات: آي قيز، آي قز، آي قيز، گللم دالينجا، سندن ال چكمرم، منيم اوْلونجا. منيم كي، وارليغيم سنه باغليدير، اينتيظار چكمكدن سينه‌م داغليدير. گل خاطيرلاياق بيز عهدي ـ  پيماني، وئرديگين وعده‌لر سؤيله، بس هاني؟ آي بولبوللر خالق  ماهنيسي بو داغي باغ ائيله‌رم، آي بولبوللر، يانين چارداغ  ائيله‌رم، آي بولبوللر، ائشيتسم سن گليرسن، آي بولبوللر، يوْلونو چيراق ائيله‌رم، آي بولبوللر. ائولرينده وار كيليم، آي  بولبوللر لال اوْلسون منيم ديليم، آي بولبوللر، گئدنده كوسدو  گئتدي، آي بولبوللر، گلسن نئچه دينديريم، آي بولبوللر؟ اوْبا  كئچدي اوْيماقدان، آي بولبوللر، سو يوْرولماز آخماقدان، آي  بولبوللر. يار ياردان نئجه دوْيسون، آي بولبوللر، پنجره‌دن  باخماقدان، آي بولبوللر. آي وطن اوْغلو موزوك: نيام‌الدّين  موسي‌يئف دوْلانيم بوْينونا قاراباغيمدا، دوشمن آت اوْينادير آراز  بوْيونجا، قلبيم قان آغلايير گنج ياشيمدا، گل بوْيونا قوربان آي  وطن اوْغلو. شوشا يايلاغيني سيس، دومان آلدي، خاري  بولبولومون گؤزلري دوْلدو، توْپخانا مئشه‌سي ساچيني يوْلدو، گل، بوْيونا قوربان، آي وطن اوْغلو. دؤوران باشيميزا نه‌لر ائدير، گل، بوْيونا قوربان، آي وطن اوْغلو. گؤيچه‌م، زنگه‌زوْروم الدن  گئديبدير گل، بوْيونا قوربان، آي وطن اوْغلو. آي آنا، دوْستوم  ائوله‌نير موزوك: روح‌انگيز قاسيم‌اوا سؤزلر: فيكرت قوْجا آي  آنا، آي آنا، دوْستوم ائوله‌نير، بير گؤزل، بير گؤزل چيچك دَرير. آنا جان، آنا جان منيم ده گؤزوم، قوْنشودا، قوْنشودا بير چيچك  گؤرور. آنا، اؤزون فيكيرلش، نئجه دئييم كي، سنه، دئمگه  اوُتانيرام، اورگيمين گؤر سنه؟! سندن آيريلاندا دوشونورم كي، آنام ائوده قاليب، اوْ يئنه تكدير. آي آنا، مهريبان گؤزلرين دئيير، بو قوْجا باختيمدا گركدير. ناغارات: آنام، آي گؤزومون ايشيقي  آنام، بير واخت دئيردين كي، اوْغلوم بوْي آتسين. گونش  بوْيلاناندا پنجره‌ميزدن، ائوده گلين سسي مني اوْياتسين آي   بري باخ خالق ماهنيسي پنجره‌دن داش گلير، آي بري باخ، بري  باخ. خومار گؤزدن ياش گلير، آي بري باخ، بري باخ. سني منه  وئرسه‌لر، آي بري باخ، بري باخ. هامييادا خوْش گلير، آي بري  باخ، بري باخ. پنجره‌نين ميللري، آي بري باخ، بري باخ. آچيب  قيزيل گوللري، آي بري باخ، بري باخ. اوْغلاني يوْلدان ائيلر آي   بري باخ، بري باخ. قيزين شيرين ديللري، آي بري باخ، بري باخ. پنجره‌ني باغلاما، آي بري باخ، بري باخ. من گئديرم آغلاما، آي  بري باخ، بري باخ. گئديب يئنه گلرم، آي بري باخ، بري باخ. اؤزگه‌يه بئل باغلاما، آي بري باخ، بري باخ. 

